
1. Inngangur 

Alþjóðaviðskipti og þær breytingar sem hafa orðið á síðustu árum með aukinni 

hnattvæðingu, auðveldari flutningi fjármagns og gríðarlegri tæknivæðingu hafa orðið til þess 

að alþjóðaviðskipti hafa aukist mjög mikið, og vöxtur alþjóðafyrirtækja hefur verið mikill 

síðustu ár.  Viðskipti milli tengdra aðila aukast með hverju árinu sem líður og í dag má áætla 

að minnsta kosti 60% allra viðskipta í heiminum séu milli slíkra aðila
1
.  Við þetta færast 

mikil völd til þeirra sem miklu ráða í slíkum viðskiptum, og því er hægt að spyrja sig hvaða 

hvatar liggja að baki því þegar menn eiga viðskipti milli tengdra aðila.  Er það sú hugsjón að 

leggja sitt af mörkum til samfélagsins eða er tilgangurinn að hámarka hagnað fyrirtækisins 

ríkjandi?
2
 

 Í umræðunni undanfarið hefur verið rætt um að stórfyrirtæki eins og Starbucks og 

Amazon hafi verið að  komið sér hjá greiðslu skatta í Bretlandi, Microsoft í Danmörku og 

fleiri fyrirtæki út um allan heim.  Í stuttu máli má segja að þessi fyrirtæki hafi verið að greiða 

sjálfum sér hærri verð á vörum, hráefni, vörumerkjum o.s.frv en eðlilegt getur talist að mati 

skattyfirvalda, með því að greiða hið umsamda milliverð til dóttur- eða móðurfyrirtækja í 

löndum þar sem lægri fyrirtækjaskattur er greiddur.
3
 Með þessum viðskiptum hafa 

alþjóðafyrirtæki hugsanlega nýtt sér fyrirtæki innan samstæðunnar til að flytja skattstofn 

milli ríkja og ná þannig að lækka skattbyrði sína umtalsvert.  Mat þarf síðan að gera á því 

hvort slíkt teljist eðlileg viðskipti, þar sem tryggð eru „ rétt“ verð í viðskiptum tengdra aðila 

eða hvort um sé að ræða skattflótta eða skattsniðgöngu sem milliverðlagning er ekki.  

 Það er þekkt fyrirbæri þegar alþjóðafyrirtæki eiga í hlut, að þau reyna að hagræða verði 

milli landa og fyrirtækja sinna í því að skyni að stýra sjálf umfangi tolla og skatta á starfsemi 

sína eftir fremsta megni.  Þetta hefur verið kallað milliverðlagning (transfer pricing) en 

umræða um hana hefur aukist mikið á síðustu árum og æ fleiri láta sig hana varða. Sumir 

2
Umboðsmannakenning og hagmunaaðilakenning eru ákveðnar kenningar sem er stuðst við í rekstri  

fyrirtækja þar sem Umboðsmannakenningin snýst um að hámarka hagnað hluthafa meðan  

Hagsmunaðilakenningin er þannig að við stjórnun fyrirtækisins sé tekið mið af hagsmunum allra.  

3
Fergal Gallagher.  „Denmark looking for $ billion tax payment from Microsoft“, 

hafa jafnvel tekið svo djúpt í árinni að telja milliverðlagningu vera stærsta vandamálið sem 

menn glíma við í alþjóðaskattarétti í dag.
4
   

 Eftir að hafa setið tíma í skattarétti og alþjóða skattarétti við nám mitt í HÍ, þar sem sem 

umræðan um viðskipti milli tengdra aðila var þó nokkur og fylgst með þeirri umræðu sem 

hefur verið víðsvegar um heiminn síðustu vikur og mánuði, vaknaði hjá höfundi sú spurning 

hvort reglur þær sem stuðst er við í dag séu nægilega skýrar og hvort sérstakar 

milliverðlagsreglur séu mikilvægar skattyfirvöldum og alþjóðafyrirtækjum til að takmarka 

árekstra sín á milli.   

 Ljóst er að umfjöllunarefnið í ritgerð þessari er mjög víðtækt en markmið hennar er að 

reyna að gefa ákveðna heildarmynd af þeim lögum og reglum sem gilda um 

milliverðlagningu alþjóðlegra fyrirtækja auk þess að greina það alþjóða viðskiptaumverfi 

sem við búum við í dag.  Sérstaklega verður horft til umhverfisins hér á landi, staða 

milliverðlagsreglna á Íslandi skoðuð sérstaklega, ásamt því sem reynt verður að leggja fram 

dóma og úrskurði máli höfundar til stuðnings. Að lokum verður vonandi komin einhver 

skýrari mynd á hlutverk milliverðlagsreglna og svör við því hvort þær reglur sem stuðst er 

við í dag séu nógu skýrar.  

 Við gerð þessarar ritgerðar hefur verið farið yfir gríðarmikið efni af heimildum þó mest 

hafi verði stuðst við  bók Ágústar Karls Guðmundssonar, Milliverðlagning, tímaritsgreina 

þeirra Garðars Valdimarssonar og Kristjáns Gunnars Valdimarssonar í Tímariti lögfræðinga 

og samningsfyrirmyndar OECD um tvísköttunarsaminga. 

 Í fyrsta og öðrum kafla ritgerðarinnar verður fjallað almennt um alþjóðaviðskipti, sögun 

og þá þróun sem hefur átt sér stað síðustu ár.  Umfang vandans verður greint auk þess að 

skoða almennt um skattaumhverfi og skattasniðgöngu og þeirri spurningu um hvað eru tengd 

fyrirtæki og hvort eftir einhverju sé að slægjast fyrir þessi fyrirtæki?  Þriðji kafli ritgerðinnar 

fjallar um milliverðlagningu, og vandamál tengdum henni.  Farið verður yfir 

milliverðlagsreglur og tilgang þeirra ásamt því að fjalla um armslengdarregluna sem segja 

má að milliverðlagsreglur séu byggðar á.  Í fjórða kafla er farið fremur lauslega yfir 

milliverðlagsreglum hjá öðrum ríkjum og þá einna helst horft til stórrra viðskiptaþjóða 

Íslands. 

 Farið verður yfir lykilatriði ritgerðarinnar í fimmta og sjötta kafla.  Þar verður reynt að 

útskýra  íslenskar milliverðlagsreglur þar sem mesta áherslan er á 57 gr. laga nr. 90/2003 um 

tekjuskatt og tvísköttunarsamninga ásamt því sem samningsfyrirmynd OECD um 

tvísköttunarsamninga fær  mikið vægi .  Auk þess verða skoðuð önnur ákvæði í öðrum 

íslenskum lögum sem tengja mætti við milliverðlagningu og hinar hefðubundnu 

millifærsluaðferðir og millifærslulegar hagnaðaraðferðir verða útskýrðar.  Í sjöunda kafla 

verður síðan reynt að reifa dóma, skoða réttarheimildir og sættir sem koma við sögu í 

ritgerðinni.  Að lokum verður svo dregin niðurstaða sem vonandi svarar þeim spurningum 

hvort núverandi milliverðlagsreglur séu nógu skýrar og hvort sérstakar milliverðlagsreglur 

eru mikilvægar skattyfirvöldum sem og alþjóðafyrirtækjum. 

2. Alþjóðaviðskipti 

Alþjóðaviðskipti eru færslur á vöru og/eða þjónustu yfir landamæri til að fullnægja 

markmiðum einstaklinga, fyrirtækja og stofnanna um vöxt og hagnað.  Þau eru uppspretta 

hagvaxtar og veita fyrirtækjum tækifæri til þess að nýta stærðarhagkvæmni og erlenda 

tækniþekkingu.
5
  Alþjóðaviðskipti geta verið í formi út- eða innflutnings á vörum, hugviti, 

eða fjárfestinga yfir landamæri auk ýmissa sérleyfa og stjórnunarsamninga milli ríkja. 

 Samkvæmt kenningum hagfræðinnar þá eiga alþjóðaviðskipti að koma löndum til góða 

til lengri tíma litið, og er þar vísað í þær kenningar um algjöra yfirburði og hlutfallslega 

yfirburði.6  Adam Smith sem oft hefur verið nefndur faðir hagfræðinnar kom fram með 

kenninguna um algera yfirburði fyrir hér um bil tveimur öldum, en þá hélt hann því fram að 

viðskipti milli landa væru uppspretta auðs fyrir alla.  Með viðskiptum sín á milli ættu 

þjóðir/fyrirtæki möguleika á því að sérhæfa sig í framleiðslu sem þau hefðu yfirburði í og 

samkvæmt því flytja út þær vörur og þjónustu sem þær hafa algjöra yfirburði í en flytja inn 

þær vörur og þjónustu sem aðrar þjóðir hefðu yfirburði í.  Sú þjóð/fyrirtæki sem hefur hvað 

mesta framleiðni öðlast þannig yfirburði samkvæmt kenningu Adam Smith. 

Sú hugmyndafræði sem kennd er við hlutfallslega yfirburði gengur út á það að viðskipti 

eigi að gagnast öllum. Viðskipti eiga að gera mönnum kleift að sérhæfa sig í þeirri 

framleiðslu, sem þeir hafa hlutfallslega yfirburði í og þannig á enginn að tapa á viðskiptum.  

Lögmálið um hlutfallslega yfirburði er fólgið í því að hvert land/fyrirtæki mun flytja út þá 

vörur/þjónustu sem það hefur hlutfallslega minnstan fórnarkostnað af því að framleiða, en 

flytja inn þær vörur/þjónustu sem það hefur hlutfallslega mikinn fórnarkostnað af því að 

framleiða.  Þessi kenning hefur verið mikið notuð til að skýra og rökstyðja það frelsi í 

viðskiptum sem við þekkjum í dag.  Sumsé, að aukið frelsi í milliríkjaviðskiptum sé mjög til 

hagsbóta fyrir þá aðila sem nýta sér almennt viðskiptafrelsi en að miklar takmarkanir á því 

séu skaðlegar.
7
 

  

                                                      
5
 Griffin, R.W., & Pustay, M.W.: International Business: A Managerial Perspective, bls. 8. 

6
 Kenning Adam Smith um algera yfirburði og kenning David Ricardo um hlutfallslega yfirburði. 

7
 N. Gregory Mankiw and Mark P. Taylor:  Economics, bls. 10. 

2.1 Saga og þróun 

Samhliða aukinni hnattvæðingu og gríðarlega örri tækniþróunnar síðustu áratugina hafa 

alþjóðaviðskipti aukist mikið og eru í dag orðin hlutur af daglegu viðskiptalífi, þar sem 

gífurleg viðskipti eiga sér stað dag hvern milli ríkja þar sem slík viðskipti voru jafnvel áður 

óþekkt.  Áður fyrr mátti segja að náttúruafurðir og loftslag landa hafi stjórnaði framleiðslu og 

þar af leiðandi útflutningi þjóða. 

Segja má að viðskiptaþróun sú sem hófst eftir seinni heimsstyrjröld þar sem 

viðskiptasamningar milli ríkja, með það að markmiði að draga úr viðskiptakostnaði og 

höftum til að ýta undir viðskipti milli einstaklinga og þjóða, hafi verði upphafið að þeim 

viðskiptaheimi sem við þekkjum í dag.  Fjórfrelsi ESB hefur aukið á flutning fólks, varnings, 

þjónustu og fjármagns yfir landamæri sem hefur umbylt alþjóða umhverfinu.  Þessi aukning 

hefur haft mikil áhrif á þjóðir heims og um leið hefur alþjóðlegum fyrirtækjum fjölgað ört 

sem standa í samkeppni sín á milli, óháð landmærum hverju sinni.  Þær framfarir sem hafa 

orðið í fjarskipta- og tölvutækni síðustu ár hafa í raun opnað flóðgáttir, þar sem varla er hægt 

að tala um heimsálfur sem aðskilin svæði lengur.  Allur heimurinn er orðinn að sama 

markaðsvæði í því viðskiptaumhverfi sem við þekkjum í dag.  Nú er hægt að stunda viðskipti 

nánast út um allan heim óháð búsetu.   

Þær breytingar sem hafa orðið á alþjóðaviðskiptaumhverfinu síðustu ár hafa aukið 

markaðsstækifæri, flýtt fyrir tækniframförum ásamt því að aðgengi að auðlindum og 

fjármagni hefur aukist samhliða auknu viðskiptafrelsi.   Alþjóðaviðskipti í dag eru orðin mun 

flóknari og í því sambandi er mannauðurinn og fjármagnið orðin mikilvægari þáttur en 

margar náttúruauðlindir sem áður fyrir skiptu öllu máli í framleiðslu og útflutningi þjóða. 

Með þessari þróun þar sem um háar upphæðir er að ræða þá hefur skattaumhverfi þjóðanna 

haft meira að segja og jafnvel farið að myndast samkeppni milli ríkja um lægri skatta til að 

draga til sín alþjóðafyrirtæki. 

Slík alþjóðaviðskipti geta leitt til ákveðinna vandamála og þá sérstaklega í skattalegu 

tilliti, fyrirtæki sem kaupa og selja vöru á of háu eða of lágu verði geta þannig flutt 

skattskyldan hagnað frá fyrirtækjum í háskattaríkjum og til lágskattaríkja án þess að lækka 

heildarhagnað fyrirtækjasamstæðunnar.
8

2.2  Umfang vandans 

Ein helsta ástæða fyrir alþjóðaviðskiptum er sú aukna  framleiðslugeta sem fyrirtæki hafa yfir 

að búa í dag.  Það hefur leitt til þess að fyrirtæki þurfa að leita á nýja markaði til þess að geta 

viðhaldið vexti fyrirtækisins.  Framleiðslugetan ásamt lægri framleiðslukostnaði og meiri 

kröfum um árangursríkan rekstur hefur aukið mjög á umfangið í alþjóðaviðskiptum, þar sem 

aðilar leita hagstæðra leiða í harðri samkeppni.   

Síðustu ár hefur verið mikil fjölgun alþjóðlegra fyrirtækja og meðan heimsframleiðsla 

hefur fimmfaldast þá hafa alþjóðaviðskipti nífaldast, sem sýnir að alþjóðaviðskipti eru að 

verða sífellt stærri hluti af heildarviðskiptum í heiminum í dag.
9
  Fjöldi alþjóðlegra fyrirtækja 

árið 2009 var 889.416, þar af voru móðurfélög 82.053 og dótturfélög og/eða tengdir aðilar 

807.363.
10

   Almennt er talið að 60% allra viðskipta í heiminum í dag sé á milli slíkra aðila 

þó einhverjir telji það jafnvel enn hærra eða allt að 70%.
11

  Ljóst er að þessi viðskipti hafa 

aukist gífurlega síðustu tvo áratugi og ekki sér fyrir endann á aukningunni.  Hér er um háar 

upphæðir að ræða og því mikilvægt fyrir ríki heims að átta sig á þeim vanda sem slík 

alþjóðaviðskipti geta haft í för með sér.   

Milliverðlagningin 
12

 sem mikið er notuð í alþjóðaviðskiptum er ekki ólögleg og í 

sumum tilfellum eina rökrétta niðurstaðan fyrir aðila að stunda viðskipti milli tengdra aðila 

og því mikilvægt að átta sig á muninum á milliverðlagningunni annars vegar og 

skattaundandrátti, skattaflótta eða skattasniðgöngu hins vegar.  Í leiðbeiningum OECD um 

milliverðlagningu fyrir alþjóðafyrirtæki og skattyfirvöld frá því 2010 segir orðrétt: 

 

Thus, a tax adjusment under the arm´s length principle would not affect the underlying 

contractual obligations for non-tax purposes between the associated enterprises, and may be 

appropriate even where there is no intent to minimize or avoid tax.  The consideration of 

                                                      
9
Ágúst Einarsson.  „Úrval greina og erinda um stjórnmál, menningu og menntun Ísland.  Tungumál í 

breyttum heimi“, Greinasafn (fyrra bindi) Viðskipta- og hagfræðideild Háskóla Íslands Tungumál 

breyta heiminum, bls 368. 

10
Sameinuðu Þjóðirnar. World Investment Report, 2009, bls.223. 

11
Ragnheiður Snorradóttir:  Alþjóðleg milliverðlagning Iinternational Transfer pricing), Alþjóðlegur  

 Skattaréttur, sérstakur hluti.  Lagadeild HÍ vorið 2012. Sjá einnig: Richard Murphy. 70% of world 

trade is between multinational corporations- new OECD estimate, 

http://www.taxresearch.org.uk/Blog/2010/01/28/70-of-world-trade-is-between-multinational-

corporations-new-oecd-estimate/ 

12
Sjá nánari útskýringu á hugtakinu milliverðlagning í kafla 3.1. 

http://www.taxresearch.org.uk/Blog/2010/01/28/70-of-world-trade-is-between-multinational-corporations-new-oecd-estimate/
http://www.taxresearch.org.uk/Blog/2010/01/28/70-of-world-trade-is-between-multinational-corporations-new-oecd-estimate/

transfer pricing should not be confused with the consideration of problems of tax fraud or tax 

avoidance, even though transfer pricing policies may be used for such purposes.
13

 

 

Það hlýtur að vera keppikefli allra þjóða heims að átta sig á þessum vanda, þannig að 

hægt sé að fara fram á réttláta skattgreiðslu þessara alþjóðafyrirtækja í viðkomandi 

aðildarríki. 

 

 

2.3 Skattaumhverfi og skattasniðganga eftir hverju er að slægjast? 

Þau stórauknu alþjóðaviðskipti undanfarinna ára hafa gert skattyfirvöldum erfitt fyrir, í að ná 

utan um viðskipti sem eiga sér stað milli tengdra aðila.  Mörg mál hafa verið í umræðunni 

undanfarið og í Bretlandi hefur verið fjallað ítrekað um mál alþjóðafyrirtækjanna Starbucks, 

Amazon og Google sem hafa nánast ekki greitt neinn tekjuskatt á Bretlandi síðustu ár
14

.  

Starbucks hefur til að mynda á síðustu þremur árum ekki greitt neinn tekjuskatt á Bretlandi 

þrátt fyrir að vera með veltu upp á 1.2 milljarða  punda á sama tímabili.
15

  Ekki hefur verið 

sýnt fram á að umrædd fyrirtæki hafi gerst brotleg að lögum og þrátt fyrir það hefur verið 

mjög hörð og óvægin umræða í Bretlandi vegna málsins. Starbucks hefur farið þá leið að 

bjóða skattyfirvöldum sáttargreiðslu upp á 10 milljónir punda næstu tvö ár eða samtals 20 

milljónir punda vegna þessa máls en skattyfirvöld í Bretlandi eru að íhuga sína stöðu. Þessi 

sáttargreiðsla virðist því frekar vera komin til vegna þess að Starbucks sé annt um 

almenningsálit frekar en það að hér sé um að ræða óeðlilegan skattagjörning sem stenst ekki 

athugun.
16

   

Slík umræða kom líka upp hér á landi vorið 2012 varðandi milliverð í útflutningi 

sjávarafurða þar sem talið var að íslensk sjávarútvegsfyrirtæki seldu vörur sínar til dóttur- eða 

                                                      
13

Leiðbeiningar OECD um milliverðlagningu fyrir alþjóðafyrirtæki og skattyfirvöld, 2010 1. kafli  bls. 

31. 

14
David Cameron. “Tax avoiding foreign firms like Starbucks and Amazon lack “moral scruples””, 

http://www.telegraph.co.uk/news/politics/david-cameron/9779983/David-Cameron-Tax-avoiding-

foreign-firms-like-Starbucks-and-Amazon-lack-moral-scruples.html 

15
 Tom Bergin.  „Special Report: „How Starbucks avoids UK taxes“, 

http://uk.reuters.com/article/2012/10/15/us-britain-starbucks-tax-idUKBRE89E0EX20121015 

16
Simon Neville og Jill Treanor.  „Starbucks to pay£20m in tax over next two years after customer 

revolt”,   http://www.guardian.co.uk/business/2012/dec/06/starbucks-to-pay-10m-corporation-tax 

http://www.telegraph.co.uk/news/politics/david-cameron/9779983/David-Cameron-Tax-avoiding-foreign-firms-like-Starbucks-and-Amazon-lack-moral-scruples.html
http://www.telegraph.co.uk/news/politics/david-cameron/9779983/David-Cameron-Tax-avoiding-foreign-firms-like-Starbucks-and-Amazon-lack-moral-scruples.html
http://uk.reuters.com/article/2012/10/15/us-britain-starbucks-tax-idUKBRE89E0EX20121015
http://www.guardian.co.uk/business/2012/dec/06/starbucks-to-pay-10m-corporation-tax

systurfyrirtæka erlendis á lægra verði en eðlilegt gæti talist og kæmust þannig upp með flytja 

verðmætin úr landi í stað þess að borga skatta og gjöld hér á landi.
17

   

Sama má segja um umræðu tengda álverunum á Íslandi vorið 2013.  Þar sem því er 

haldið fram að álverin greiddu lítinn eða engan tekjuskatt á Íslandi.
18

  Í tilfelli Alcoa og 

Norðuráls þá snýst þetta fyrst og fremst um fjármögnun sem þau fá erlendis frá, frá 

móðurfélögum sínum og greiða svo til baka vexti af þeim lánum.  Hér á landi er heimild í 

lögum til að draga vaxtagreiðslur frá hagnaði og lækka þannig skattstofn fyrirtækjanna og 

hafa bæði Alcoa og Nðrurál bent á að þetta sé eðlilegur hluti fjármögnunar fyrirtækjanna auk 

þess sem þau hafi greitt háar fjárhæðir í skatta hér á landi og benda m.a. á að Norðurál sé 

meðal fyrirtækja sem  greiða hvað hæstu opinber gjöld á landinu undanfarin ár.
19

 

Það viðskiptaumhverfi sem við þekkjum í dag með frjálsu flæði fólks, vöru, þjónustu og 

fjármagns milli ríkja hefur gert mörgum alþjóðafyrirtækjum kleift á fullkomlega löglegan 

hátt að hagræða málum þannig að þau greiði afar lítinn skatt í ákveðnum ríkjum .  Í tilfelli 

Starbucks þá er það sérstakt mál þar sem mikið hefur verið horft til mikillar veltu 

fyrirtækisins en ekki hvort fyrirtækið sé að skila hagnaði, því tekjuskattur fyrirtækja greiðist  

af hagnaðinum en ekki veltunni sjálfri.  Breska fyrirtækið borgar ákveðna þóknun vegna 

vörumerkisins (4,7%) til Starbucks í Hollandi, auk þess að greiða fyrir aðföng/vörur frá 

Starbucks í Sviss og svo af láni til Starbucks í Bandaríkjunum.  Öll þessi viðskipti eru við 

tengda aðila innan sömu samstæðu en þau sem slík hafa ekki talin óeðlleg og frábrugðin því 

sem áætla mættii milli ótengdra aðila.  Það verður hins vegar til hagnaður vegna viðskiptanna 

í Hollandi og Sviss meðan fyrst og fremst má rekja tap Starbucks í Bretlandi vegna mikils 

kostnaðar við húsnæði/fasteignir þess þar.  Þetta leiðir til þess að Bretland hefur ekki fengið 

neinn tekjuskatt frá fyrirtækinu þar þrátt fyrir gríðarlega veltu og það gremst 

stjórnmálamönnum og almenningi sem kallar eftir breyttum viðskiptaháttum og það þrátt 

fyrir, að því er virðist, að engin lög hafi verið brotin.
20

 

Þær tölur sem um ræðir eru háar og mikils virði fyrir viðkomandi ríki og því mikið í húfi.  

Sem dæmi má nefna að talið er að Google Inc.  hafi sparað sér um 3.1 milljarð dollara í 

                                                      
17

„Vinnslustöðin neitar ásökunum“, http://ruv.is/frett/innlent/vinnslustodin-neitar-asokunum 

18
„Álverin koma sér hjá skattgreiðslum“, http://www.rúv.is/ruv/alverin-koma-ser-hja-skattgreidslum 

19
„Segja álverin víst greiða skatta“,  http://www.vb.is/frettir/82231/ 

20
Huge James.  „Starbucks gets a roasting on tax”, 

http://www.hughjames.com/services/services_to_individuals/private_client_services/private_client_blo

g/starbucks_gets_a_roasting_on.aspx#.UXmw4cod-W8 

http://ruv.is/frett/innlent/vinnslustodin-neitar-asokunum
http://www.rúv.is/ruv/alverin-koma-ser-hja-skattgreidslum
http://www.vb.is/frettir/82231/
http://www.hughjames.com/services/services_to_individuals/private_client_services/private_client_blog/starbucks_gets_a_roasting_on.aspx#.UXmw4cod-W8
http://www.hughjames.com/services/services_to_individuals/private_client_services/private_client_blog/starbucks_gets_a_roasting_on.aspx#.UXmw4cod-W8

skatta á þremur árum.
21

  Hér er einungis um að ræða eitt fyrirtæki og því ljóst að árlega er um 

mörg þúsund milljarða íslenskra króna að ræða og því eftir miklu að slægjast hverju sinni 

fyrir hlutaðeigandi ríki.  

Skattyfirvöld virðast eiga erfitt með að greina á milli þess sem telst skattasniðganga og 

milliverðlagning.  Hugtakið milliverðlagning á ekki við um skattaundanskot eða skattaflótta, 

heldur er um að ræða hagfræðilegt hugtak yfir viðskipti hagsmunatengdra aðila sem nær ekki 

yfir skattasniðgöngu.  Skattasniðganga hefur verið skilgreind á eftirfarandi hátt: 

 

Skattasniðganga er sú viðleitni skattaðila að öðlast skattalegt hagræði með því að hagnýta sér 

skattalöggjöfina, á þann hátt að hann öðlast skattalegt hagræði sem ekki hefur verið gert ráð 

fyrir í löggjöfinni og ekki hefur verið stefnt að við setningu hennar.  Skattasniðganga felst 

þannig í fjárhagsráðstöfunum, sem eingöngu eða að meginstefnu til eru gerðar eða útfærðar 

með tilliti til skattalegra sjónarmiða, þannig að ráðstafanir hafa skattalegan ávinning í för með 

sér, sem ekki hefur verið stefnt að og ekki hefur verið fyrirséð við setningu viðkomandi 

lagaákvæða, ef þær verða lagðar til grundvallar við álagninguna.
22

 

 

 

Það er nokkuð ljóst að þunn lína er milli þess sem telst eðlileg og lögmæt 

skattafyrirhyggja, sem er sjálfsagður hluti daglegs rekstur alþjóðlegra fyrirtækja til þess að 

stjórna sínum fyrirtækjum, eða hvort um sé að ræða ólögmæta skattasniðgöngu þar sem 

tilgangurinn felst í því að hagnýta sér skattalöggjöfina á þann hátt sem ekki hefur verið gert 

ráð fyrir og með því öðlast skattalegan ávinning. 

 

 

2.4 Tengd fyrirtæki 

Tengd fyrirtæki og sú túlkun sem slíkt hugtak stendur fyrir hefur ansi mikið vægi í allri 

umfjöllun um milliverðlagningu þar sem grunnhugmynd milliverðlagningarinnar byggist á 

hugmyndinni um armslengdarreglu
23

 og tengdum fyrirtækjum.  Í íslenskum sakarétti ríkir 

frjálst sönnunarmat þar sem úrskurðaraðili/dómari metur það hvernær sönnun telst vera 

fullnægjandi og eru þau gögn sem skattstjóri/sækjandi byggir á háð ríkum sönnunarkröfum 

þar sem þess er krafist að unnin sé rannsóknarvinna til að finna hið rétta viðmiðunarverð. Ef 

                                                      
21

Jesse Drucker. „How Offshore Tax Havens Save Companies Billions”, 

http://www.npr.org/2011/03/17/134619750/how-offshore-tax-havens-save-companies-billions  

22
Ágúst Karl Guðmundsson:  Milliverðlagning, bls 11. 

23
Sjá nánar um armslengdarreglu í kafla 3.5. 

http://www.npr.org/2011/03/17/134619750/how-offshore-tax-havens-save-companies-billions

skattstjóri/sækjandi hefur ekki nógu traustan grundvöll fyrir skilmálum sínum er málið talið 

ómerkt og ber að fara eftir kröfum kæranda.  Ágúst Karl Guðmundsson telur engan vafa 

leika á því að sönnunarkröfur á hendur skattaðila séu ríkari þegar um tengda aðila er að ræða 

þar sem engir óformlegir samningar óháðra aðila liggja til grundvallar við álagningu skatta 

og því sé geti verið ríkari sönnunarkrafa á hendur þeim.
24

  Þessu getur hins vegar verið öfugt 

farið ef hagsmunatengsl milli aðila eru lítil, þá getur verið gerð ríkari krafa um 

sönnunarkröfur til handa skattyfirvalda um sönnun óeðlilegra viðskipta sbr. úrskurð Yskn. nr. 

598/1998.  Því ber að skoða þetta aðeins nánar og reyna að útskýra hugtakið „tengd 

fyritæki“. 

Þegar fjallað er um skattahagræðingu eða skattasniðgöngu er oft átt við ráðstafanir milli 

hagsmunatengdra aðila.  Annars vegar þá sem eru tengdir vegna almennra hagsmuna sem 

grundvallast af fjölskylduböndum, vináttu, kunningsskap eða félagaréttarlegum tengslum og 

hins vegar þá sem tengjast vegna sérstaka hagsmuna, þar sem engin önnur tenging en 

viðkomandi samningar eða ráðstafanir tengja menn saman.  Þannig tengir fjárhagslegur 

ávinningur óskylda aðila saman að samningur þeirra á milli gæti lækkað sameiginlega 

skattalega hagsmuni þeirra beggja.
25

 

Margar ástæður geta legið fyrir því að hagkvæmt er fyrir fyrirtæki að taka upp samstarf 

eða hafa innan rekstarsins móður- og dótturfélag.  Rekstarlega séð hafa slíkar 

fyrirtækjasamstæður marga kosti umfram önnur fyrirtæki auk þess sem fyrirtæki losna 

þannig við svokallaðan milliliðakostnað sem er oft kostnaðarsamur hjá stórum 

alþjóðafyrirtækjum og því getur verið um réttmæt og algjörlega lögmæt viðskipti milli 

tengdra fyrirtækja að ræða.   

Í félagarétti er gengið út frá því að hvert félag sé sjálfstæður lögaðili sem ráði sínum 

málum að öllu leyti sjálft en þegar tengsl milli félaga eru með ákveðnum hætti nefnast þau 

samstæður.
26

  Algengt er að samstarf félaga sé svo náið að þau teljast háð hvort öðru, hvort 

sem þau teljast innan samtæðu eða tengd á annan hátt.  Það er fjallað um það í 2. gr. laga nr. 

2/1995 um hlutafélög, að móður- og dótturfélag skulu talin í sameiningu samstæða.
27

  

Í íslenskum skattalögum er hins vegar lítið um ákvæði sem taka sérstaklega á 

samstæðum eða tengdum aðilum og hefur einkum verði horft til laga um ársreikninga og lög 

                                                      
24

Ágúst Karl Guðmundsson:  Milliverðlagning, bls 53. 

25
Kristján Gunnar Valdimarsson: Skattsniðganga, Tímarit lögfræðinga, 3. tölublað 1999, bls 240. 

26
Stefán Már Stefánsson. Hlutafélög, einkahlutafélög og fjármálamarkaðir, bls. 81. 

27
Samkvæmt 4. tölul. 1. mgr 2. gr. .í lögum um hlutafélög nr. 2/1995. 

um verðbréfaviðskipti til að greina hugtakið samstæða.
28

.  Í lögum um ársreikninga nr. 

3/2006, þá er skilgreining á móðurfélagi eftirfarandi:   

 

Félag sem á meirihluta atkvæða í öðru félagi eða er félagsaðili að öðru félagi og hefur þannig 

rétt til þess að tilnefna eða hafa áhrif á meirihluta stjórnar og eða framkvæmdastjórn þess 

ásamt því að hafa rétt til ákvörðunarvalds um rekstur og fjárhagslega stjórn þess á grundvelli 

samþykkta félagsins eða samninga við það.  Einnig ef félagið er aðili að öðru félagi sem 

ræður yfir meirihluta atkvæða í því á grundvelli samnings við aðra hluthafa eða á eignarhlut í 

öðru félagi og hefur ákvörðunarvald um fjárhagslega stjórn þess og daglegan rekstur.   

Dótturfélag telst það vera ef félag er undir yfirráðum annars félags eins og er lýst hér á 

undan.
29

 

 

Í skilgreiningu sem framkvæmdastjórn EB hefur sent frá sér um lítil og meðalstór 

fyrirtæki er sett fram skilyrði fyrir tengdum fyrirtækjum frá árinu 2006 og eru þau skilgreind 

á eftirfarandi hátt þar: 

 

„Tengd fyrirtæki“ eru fyrirtæki sem hafa með sér einhver eftirfarandi tengsla: 

(a) Fyrirtæki ræður yfir meirihluta atkvæða hluthafa eða aðila í öðru fyrirtæki. 

(b) Fyrirtæki hefur rétt til að skipa eða segja upp meirihluta stjórnar, framkvæmdastjórnar 

eða eftirlitsaðila annars fyrirtækis. 

(c) Samningar milli fyrirtækjanna eða ákvæði í stofnskrá eða samþykktum eins 

fyrirtækisins gerir öðru kleift að beita annað fyrirtæki yfirráðum. 

(d) Eitt fyrirtæki getur með samningi haft algera stjórn á meiri hluta atkvæðisréttar 

hluthafa eða aðila í öðru fyrirtæki.
30

 

 

Þess ber þó að geta að þessar leiðbeiningar eru með fyrirvara, þar sem sagt er að þær séu 

hugsaðar sem leiðbeiningar fyrir atvinnurekenda lítilla eða meðalstórra fyrirtækja og þær hafi 

ekki neitt lagalegt gildi og eru á engan hátt skuldbindandi.  

Lítið er er að finna í íslenskum lögum þegar leitað er að skilgreiningu um tengd fyrirtæki, 

þó hægt sé að horfa til þeirra tvísköttunarsamninga sem Ísland hefur gert við önnur ríki.  Þar 

er að finna ákvæði sem hafa að geyma slíka skýringu þó þeir hafi ekki öðlast rétt í íslenskum 

lögum.  Því hefur verið horft til þeirra ásamt 9.  gr. samningsfyrirmyndar OECD sem hefur 

að geyma alþjóðlega viðurkennd grundvallarsjónarmið.  þegar kemur að því að skilgreina 

tengd fyrirtæki er ljóst að  leiðbeiningunum OECD er beint að fyrirtækjunum og 

skattyfirvöldum einstakra landa og virka sem leiðbeiningar eins og nafn þeirra gefur til kynna 

                                                      
28

Stefán Már Stefánsson: Samstæður hlutafélaga, bls. 15. 

29
Samkvæmt 5. tölul. 1-5. Mgr og 6. tölul.  1 mgr. í lögum um ársreikningar nr. 3/2006.  

30
Framkvæmastjórn EB. „Skilgreining lítilla og meðalstórra fyrirtækja (SME)“, 2006. kafli, 2.3.2. bls. 

23. 

en hafa ekki formlegt bindandi gildi gagnvart rétti landanna.  Þrátt fyrir það hafa 

leiðbeiningarnar OECD verulegt skýringargildi og er það reynsla erlendra þjóða að 

dómstólar vísa til þeirra við úrlausn mála, enda þótt þær hafi ekki verið lögfestar í 

viðkomandi landi.
31

   

Þess vegna hefur skilgreining samningsfyrirmyndar OECD á tengdum fyrirtækjum verið 

sú sem mest hefur verið litið til en komið verður nánar inn á hana í kafla 6.4 um 

samningsfyrirmynd OECD. 

 

  

                                                      
31

Garðar Valdimarsson:  „Milliverðlagning (Transfer pricing)“, Tímarit lögfræðinga, 2.tölublað 2000, 

bls. 100. 

3. Milliverðlagning 

3.1 Inngangur 

Milliverðlagning er hugtak sem hefur verið nokkuð í umræðunni síðustu misseri en 

nauðsynlegt er að greina vel á milli skattaflótta eða skattaundandrátts og milliverðlagningar.  

Milliverðlagning er hagfræðilegt hugtak sem á að standa fyrir það að finna rétt verð í 

viðskiptum milli tengdra aðila, það hefur ekkert með skattaundandrátt eða skattaflótta að 

gera. 
32

  

 Til að átta sig betur á því fyrir hvað hugtakið milliverðlagning stendur fyrir er 

nauðsynlegt að reyna að útskýra það.  Ágúst Karl Guðmundsson segir í bók sinni 

Milliverðlagning frá árinu 2006 að: 

 

Stór hluti þeirra viðskipta sem eiga sér stað á hverjum degi eru á milli tengdra, skyldra eða á 

annan hátt háðra aðila.  Hér getur t.d. verið um að ræða viðskipti á milli móður- og 

dótturfélaga eða félaga sem eru undir sömu stjórn.  Verðlagning á vöru og þjónustu milli 

tengra aðila hefur verið nefnd milliverðlagning.
33

 

 

 

Síðar skilgreinir Ágúst hugtakið millverðlagning á eftirfarandi hátt: 

  

Það verð sem aðili selur, efnislega eða óefnislega eign eða veitir þjónustu, til tengds aðila á, 

þ.e. viðskipti milli hagsmunatengdra aðila.
34

 

 

Ragnheiður Snorradóttir segir að: 

 

Hugtakið milliverðlagning er skilgreint sem það innra verð sem ákveðið er fyrir verðmæti, 

afnot á réttindum, þjónustu, lánveitingu o.fl. sem skattaðili innir af hendi til hagsmunatengds 

einstakling eða lögaðila
..35

 

 

 

                                                      
32

Ragnheiður Snorradóttir:  Alþjóðleg milliverðlagning Iinternational Transfer pricing), Alþjóðlegur  

Skattaréttur, sérstakur hluti.  Lagadeild HÍ vorið 2012. 

33
Ágúst Karl Guðmundsson:  Milliverðlagning, bls 9. 

34
Ágúst Karl Guðmundsson:  Milliverðlagning, bls 11. 

35
Ragnheiður Snorradóttir:  Alþjóðleg milliverðlagning Iinternational Transfer pricing), Alþjóðlegur  

Skattaréttur, sérstakur hluti.  Lagadeild HÍ vorið 2012. 

Á heimasíðu OECD er að finna eftirfarandi skilgreiningu á hugtakinu: 

 

A transfer price is a price, adopted for book- keeping purposes, which is used to value 

transactions between affiliated enterprises integrated under the same management at 

artificially high or low levels in order to effect an unspecified income payment or capital 

transfer between those enterprises.
36

 

 

Roger Y. Tang skilgreinir milliverðlagningu á eftirfarandi hátt: 

 

Intrafirm trade involves the sale or transfer of tangible and intangible goods between 

related companies in two or more countries. Multinational transfer pricing is concerned 

with the pricing of intrafirm trade.
37

 

 

Þrátt fyrir að samningafrelsi sé almenna reglan sem notast er við í skatta- og einkarétti, 

þar sem það á að tryggja að aðilum sé heimilt að ráða hvort þeir gangi til samningagerðar, 

um hvað samningurinn er og  við hvern menn semja, þá hafa fyrirtæki ekki algert sjálfdæmi 

um verðlagningu þeirrar þjónustu, vöru og eða hugverk sem þau selja/afhenda innan 

samsteypu.
38

  Því fylgja ákveðnar takmarkanir og er ein þeirra, t.d. þær skorður sem settar 

eru fyrir ráðstöfunarrétti manna á verðmætum sínum og geta meðal annars flokkast undir 

milliverðlagningu sem við ætlunin er að skoða betur.  

Þegar um viðskipti milli tengdra og/eða skyldra aðila er að ræða þá þarf að skoða hvort 

þau viðskipti eru gerð á viðskiptalegum og/eða markaðslegum forsendum eða hvort 

skattalegt hagræði er það sem ræður för, er kemur að verðlagningu innan samsteypunnar.  

Með því að kaupa eða selja verðmæti á of háu eða lágu verði, getur skattskyldur hagnaður 

verið fluttur frá fyrirtækjum í háskattalöndum til lágskattaríkja án þess að lækka 

heildarhagnað fyrirtækjasamsteypunnar.  Með því að stjórna verðlagningunni innan 

samsteypunnar, geta fyrirtækin stýrt því hvar hagnaðurinn og/eða tapið myndast.  Eins og 

gefur að skynja er samsteypunni hagur í því að hagnaðurinn myndist þar sem lægstu 

skattarnir eru greiddir hverju sinni. Ef slíkt á sér stað hefur það bein áhrif á þann skattstofn 

sem viðkomandi ríki fá til skattlagningar og lækkar þannig tekjur viðkomandi ríkis. 

                                                      
36

OECD. „Glossary of statistical terms (transfer price)“, 

http://stats.oecd.org/glossary/detail.asp?ID=2757 

37
Alfredo J. Urquidi. „AN INTRODUCTION TO TRANSFER PRICING“, New School Economic 

Review, Volume 2(1), 2008, bls. 27-45. 

38
Kristján Gunnar Valdimarsson: Milliverðlagning, Erindi á morgunverðarfundi  Viðskiptaráðs Íslands  

og PriceWaterhouseCoopers.  

http://stats.oecd.org/glossary/detail.asp?ID=2757

Milliverðlaging á ekki við um skattaundandrátt eða skattaflótta heldur má segja að 

milliverðlagning sé ákveðið úrræði fyrir löglega skattaskipulagningu.  Mörg önnur fyllilega 

lögmæt sjónarmið en skattahagræðing geta legið að baki ákvörðunum um milliverð innan 

fyrirtækjasamstæðunnar.  Milliverðlagning getur verið tæki og eða tól til þess að vega og 

meta afkastagetu fyrirtækjasamstæðunnar.  Stjórnun birgðahalds innan fyrirtækjanna, 

samanburður varðandi tolla og gengisáhætta getur líka haft sitt að segja í slíkum viðskiptum, 

auk þess sem milliverðlagning er úrræði til þess að stjórna dótturfyrirtækjum í þeim tilgangi 

að ákveða hvort verðmæti, þjónusta o.fl. skuli keypt eða seld innan eða utan 

samstæðunnar..
39

  Þegar horft er til milliverðlagningar er einkum horft til þýðingar hennar í 

viðskiptum yfir landamæri.
40

 

Ýmis vandamál eru þó tengd milliverðlagningu og hún oft tengd eða þáttur af alþjóðlegri 

skattasniðgöngu.  Í þeim viðskiptaheimi sem við búum við í dag er oft skortur á 

fjármálalöggjöf í landsrétti ríkja er kemur að milliverðlagsreglum, og tilvera háskattaríkja og 

lágskattaríkja gerir það að verkum að milliverðlagning er orðið eitt helsta vandamálið í 

alþjóðlegum skattarétti í dag þar sem mjög hátt hlutfall af alþjóðaviðskiptum er milli 

hagsmunatengdra aðila.  Elín Árnadóttir formaður starfshóps um upptöku 

milliverðlagsreglna á Íslandi telur að vandamálið hér sé m.a. fólgið í því að öll lönd í 

kringum okkur hafa sett sér reglur að fyrirmynd OECD sem sé ekki hér.  Fyrirtæki hafi 

tilhneygingu til að hagræða eftir því sem mögulegt er og leitast við að færa hagnað þangað 

sem skattheimta er lægst, þá sé m.a. með því að nota milliverðlagningu þar sem þau koma 

því við.
41

 

 

 

3.2  Skattaleg vandamál tengd milliverðlagningu 

Skattaleg vandamál er tengjast milliverðlagningu eru fyrst og fremst tilfærsla skattskyldunnar 

milli félaga í samstæðu sem veldur því að skattstofn lækkar á einum stað og hækkar á öðrum.  

Þetta veldur því að upp kemur vandamál um hvernig skuli skipta skattstofninum milli ríkja í 

                                                      
39

Ragnheiður Snorradóttir:  Alþjóðleg milliverðlagning Iinternational Transfer pricing), Alþjóðlegur  

Skattaréttur,  sérstakur hluti.  Lagadeild HÍ vorið 2012. 

40
Kristján Gunnar Valdimarsson:  Milliverðlagning,  Alþjóðalegur skattaréttur almennur hluti.  

Lagadeild HÍ vorið 2012. 

41
Elín Árnadóttir Formaður starfshóps um upptöku milliverðlagsreglna á Íslandi.  Tölvupóstur frá 3. 

maí 2013. 

slíkum alþjóðafélögum.  Þó svo að samningsfrelsi sé talin almenn regla bæði í skattarétti og 

einkarétti, þá er því frelsi þó settar ákveðnar skorður samkvæmt lögum.  Þegar um er að ræða 

viðskipti milli skyldra eða tengdra aðila, eða á annan hátt háðra aðila, þarf verðið í slíkum 

viðskiptum að vera sambærilegt því sem það væri í viðskiptum ótengdra aðila.
42

   

Til að koma í veg fyrir að skattaðili nái skattahagræðingu sem ekki hefur verið gert ráð 

fyrir í lögum með tilfærslu fjármagns innan alþjóðlegara fyrirtækja þá hafa mörg ríki lögfest 

ákveðnar milliverðlagsreglur í sínum landsrétti.  Þessar milliverðlagssreglur gera 

skattyfirvöldum kleift að leiðrétta milliverðlag til samræmis við það verð sem hefði mátt 

reikna að myndi teljast eðlilegt verð í viðskiptum ótengdra aðila.   

Þær leiðbeiningar og  reglur sem menn styðjast við í dag varðandi milliverðlagningu hafa 

það að markmiði að samræma reglur aðildaríkja til að vinna gegn skattasamkeppni milli 

ríkja.
43

  Ákveðin vandamál koma þó upp þegar reikna á skattstofn fyrir mismunandi félög 

þar sem reynir á millverðlagninguna.  Það að skipta hagnaði milli skattgreiðenda með 

sameiginlega hagsmuni er dæmigert vandamál í skattarétti því löggjafarvaldið samþykkir 

venjulega ekki skiptingu hagnaðar eftir hentugleika skattgreiðanda.  Auk þess sem margir líta 

orðið á milliverðlagsreglur þannig að þær hafi bein áhrif á skiptingu tekna milli ríkja hjá 

stórum alþjóðafyrirtækjum í dag.  Sú umræða sem hefur verið að færast í aukanna er á þann 

veg að alþjóðafyrirtæki stundi með kerfisbundnum rangfærslum að færa tekjur milli ríkja og 

það getur haft mikil áhrif á skattstofna ríkja.   

 

 

3.3 Tilgangur milliverðsreglna 

Þegar ótengdir aðilar stunda viðskipti er hægt að gera ráð fyrir að markaðsaðstæður, ásamt 

þeim skilmálum sem aðilar koma sér saman um, séu ákveðið markaðsverð sem hægt er að 

nota til grundvallar við skattlagningu hverju sinni.  Þetta getur hins vegar breyst þegar 

viðskipti milli tengdra aðila eiga sér stað.  Þá getur það farið svo að hagsmunatengsl hafi 

óeðlileg áhrif og það verð sem útreikningur á skattstofni byggist á verður annað en raunverð 

hverju sinni.
44

   

                                                      
42

Garðar Valdimarsson: „Milliverðlagning (Transfer pricing)“, Tímarit lögfræðinga, 2.tölublað 2000, 

bls. 76. 

43
Ágúst Karl Guðmundsson:  Milliverðlagning, bls 10. 

44
Alfredo J. Urquidi. „AN INTRODUCTION TO TRANSFER PRICING“, New School Economic 

Review, Volume 2(1), 2008, bls. 27-45.  

Þar sem áætla má að þjóðríki hafi almenna hagsmuni af því að heimfæra sem mest af 

skattstofni viðkomandi félaga til sinnar lögsögu er nauðsynlegt að búa yfir leiðum fyrir 

skattyfirvöld og alþjóðafyrirtæki þar sem reglur eða ákveðin viðmið eru til leiðbeiningar, 

þannig að hægt sé að komast að gagnkvæmum lausnum fyrir alla aðila.   Slíkar reglur eða 

leiðbeiningar væru öllum hagsmunaaðilum til bóta.  Tilgangur slíkra reglna eða viðmiða væri 

að minnka allan ágreining og koma í veg fyrir tvískattlagningu fyrst og fremst til þess að 

finna út hvernig rétt er að skipta skattstofni milli landa og ættu slíkar reglur að auðvelda 

mönnum til að segja til um eðlilega færslu tekna og gjalda og að tryggja að skattstofn verði 

sem réttastur milli lögsagna viðkomandi ríkja.
45

   

 

 

3.4 Milliverðlagsreglur 

Milliverðlagsreglur má skilgreina sem lagaákvæði viðkomandi ríkja sem heimila 

skattyfirvöldum að gera þær leiðréttingar sem þarf á skattskilum tengdra aðila þegar 

milliverðlagning í innbyrðisviðskiptum er frábrugðin því sem ætla mætti að samið hefði 

verið um í sambærilegum viðskiptum hjá ótengdum aðilum.
46

   

Slíkar milliverðlagsreglur gera skattyfirvöldum kleift að gera ákveðna 

skilmálalreiðréttingu þegar slíkt er talið eiga við en í flestum milliverðlagsreglum er þó 

skilyrði að þær taki einungis til viðskipta sem eiga sér stað á milli hagsmunatengdra aðila og 

eru gerðar í skattaréttalegum tilgangi til þess að öðlast skattahagræðingu.
47

   

Milliverðlagsreglur hafa einkum þýðingu í viðskiptum á milli ríkja eða yfir landamæri.  

Þegar kemur að reglum um milliverðlagningu þá eru þær ekki einungis mikilvægar í 

verðlagningu milli félaga innan sömu samstæðu sem eru þó lagalega séð sjálfstæðir 

skattaðilar, heldur er mikilvægi slíkra reglna einnig varðandi aðgreiningu á milli höfuðstöðva 

fyrirtækjanna annars vegar og fastrar starfstöðva fyrirtækjanna hins vegar.
48

 

Íslensk fyrirtæki sem hafa starfað á alþjóðamarkaði og eiga viðskipti við aðra þjóðir hafa 

verið bundin af slíkum reglum í viðkomandi ríkjum og eru því mörg hver byrjuð að vinna 

                                                      
45

Kristján Gunnar Valdimarsson:  Milliverðlagning,  Alþjóðalegur skattaréttur almennur hluti. 

Lagadeild HÍ vorið 2012. 

46
Ágúst Karl Guðmundsson  Skattadagar, ráðstefna KPMG. 2009  

47
Garðar Valdimarsson:  „Milliverðlagning (Transfer pricing)“, Tímarit lögfræðinga, 2.tölublað 2000, 

bls. 79. 

48
Garðar Valdimarsson:  „Milliverðlagning (Transfer pricing)“, Tímarit lögfræðinga, 2.tölublað 2000, 

bls.77. 

eftir slíkum milliverðlagsreglum.  Þær þjóðir sem hafa yfir milliverðlagsreglum að ráða taka 

flestar mið af viðmiðunarreglum OECD um milliverðlagningu.  Í leiðbeiningarreglum 

OECD eru útlistaðar, í nokkrum köflum leiðbeinandi reglur og hvernig skuli túlka reglur um 

milliverðlagningu.  Þessar reglur komu fyrst fram 1979 en reglulega hafa komið viðbætur 

auk þess sem leiðbeiningarnar hafa verið í stöðugri þróun síðustu ár og eru núverandi 

leiðbeiningar frá því í júlí 2010.
49

  

Segja má að milliverðlagsreglur á Íslandi hafi talist frekar óskýrar á undanförnum árum 

og erfitt er að finna skýr svör.  Mikið hefur verið rætt og ritað um milliverðlagsreglur í 

íslenskri löggjöf og nauðsyn þess að setja skýrar reglur þar að lútandi en litlu verið hrint í 

framkvæmd.  Fjármála- og efnahagsráðherra hefur tekið af skarið og skipað starfshóp til að 

undirbúa upptöku milliverðlagningarreglna sem mun byggja almennt á fyrirmynd 

leiðbeiningareglna OECD og er þeim starfshópi ætlað að ljúka störfum fyrir októberlok 

2013.
50

  Elín Árnadóttir formaður starfshóps um upptöku milliverðlagsreglna á Íslandi, telur 

núverandi heimildir (sbr. tvísköttunarsamningar og 57. gr. laga nr. 90/203) engan vegin 

nægjanlega skýrar heimildir og þess vegna sé hafin sú vinna sem hún sé í forsvari fyrir þar 

sem stuðstð verði við fyrirmyndir og leiðbeiningar OECD.
51

 

Þrátt fyrir að á Íslandi hafi ekki verið settar neinar reglur eða leiðbeiningar um það 

hvernig skuli finna hið rétta verð í viðskiptum milli tengdra aðila, er að finna í íslenskum 

lögum ákveðnar reglur sem taka óbeint á milliverðlagningunni.  Í flestum tilfellum er stuðst 

við 57. gr. laga nr. 90/2003, en sú grein kveður á um bann við óvenjulegri skiptingu í 

fjármálum og er því nokkuð opið og víðtækt ákvæði sem er hugsað til að koma í veg fyrir 

skattsniðgöngu. 
52

   

Í apríl 2009 var bætt við 57. gr. A en fjallað verður nánar um það síðar í ritgerðinni.  

Ákvæðið í 1. mgr. 57. gr. laga nr. 90/2003 felur í sér þá meginreglu sem heimilar 

skattyfirvöldum að byggja skattlagningu á efni ráðstafana en ekki eingöngu formi þeirra.  

Markmið ákvæðisins er að tryggja rétta verðlagningu og þar með að tryggja rétt uppgjör 

                                                      
49

Leiðbeiningar OECD um milliverðlagningu fyrir alþjóðafyrirtæki og skattyfirvöld, 2010, formáli,bls. 

3-4. 

50
Sbr. tölulið 2.2 í Þskj. 602 , 141 lögþ. 2012-2013. 

51
Elín Árnadóttir Formaður starfshóps um upptöku milliverðlagsreglna á Íslandi.  Tölvupóstur frá 3. 

maí 2013. 

52
Ólafur Karl Eyjólfsson.  Reglur um milliverð; geta þær aukið trúverðurleika íslensk viðskiptalífs? 

Tíund fréttablað RSK ágúst 2006, bls 20-22. 

skattskyldra þegna, þegar um er að ræða viðskipti milli tengdra aðila.
53

.  Þetta hefur oft verið 

nefnt sem raunveruleikareglan en samkvæmt henni hafa dómstólar og skattyfirvöld talið sér 

heimilt að víkja frá einkaréttarlegum gerningum við álagningu skatta, séu þeir gerðir til þess 

eins að ná fram skattalegu hagræði, en ekki í eðlilegum og venjulegum rekstartilgangi.  

Viðskipti milli tengdra skattaðila eru þá leiðrétt til samræmis við raunveruleikann og metnir 

hvaða skilmálar eru raunverulega fjárhagslegir og viðskiptalegir.
54

  Einna helst hefur verið 

stuðst við raunveruleikaregluna er kemur að dómaframkvæmdum, þó notkun 

milliverðlagsreglunnar sé sífellt að færast í aukana. Nánar verður farið í úrskurði 

Yfirskattanefndar, dómaframkvæmdir og réttarheimildir í  7. kafla undir réttarheimildir, 

dómar, úrskurðir og sættir. 

 

 

3.5  Armslengdarreglan 

Um það er ritað í enskum rétti að ef aðilar eru algjörlega óháðir hvorum öðrum eru þeir 

taldir standa í „arm´s length“ frá hvorum öðrum og þannig er heitið armslengdarreglan 

komið til.
55

  Þegar hagsmunatengsl eru milli seljanda og kaupanda teljast þeir vera innan 

armslengdarfjarlægðar frá hvorum öðrum og því er ekki tryggt að samningar þeirra á 

milli séu í samræmi við það sem almennt má áætla að tíðkist í samskonar viðskiptum 

óháðra aðila.  Milliverðlagsreglur tekjuskattslaga byggja á þessari armslengdarreglu.
56

 

Ljóst er að armslengdarreglan er mjög almenns eðlis og ber því af þeirri ástæðu eingöngu 

að beita henni að vel ígrunduðu máli.  Almennt þarf að hafa í huga samningafrelsið og önnur 

atriði sem ráða almennum viðskiptakjörum, en mikilvægt er að tryggja að armslengdarreglan 

verði aldrei afsökun fyrir geðþóttaskattlagningu.
57

   

Armslengdarreglan felur það í sér að leggja má mat á viðskipti milli tengdra, skyldra eða 

háðra aðila við sambærilegar aðstæður.  Í skattalögum er hins vegar  hvergi skilgreint um 

hvers konar hagsmunatengsl þurfi að vera að ræða til að armslengdarreglan eigi við.   

                                                      
53

Ragnheiður Snorradóttir:  Alþjóðleg milliverðlagning Iinternational Transfer pricing), Alþjóðlegur  

Skattaréttur,  sérstakur hluti.  Lagadeild HÍ vorið 2012. 

54
Ágúst Karl Guðmundsson:  Milliverðlagning, bls 21. 

55
Garðar Valdimarsson:  „Milliverðlagning (Transfer pricing)“, Tímarit lögfræðinga, 2.tölublað 2000, 

bls.87. 

56
Garðar Valdimarsson:  „Milliverðlagning (Transfer pricing)“, Tímarit lögfræðinga, 2.tölublað 2000, 

bls.87. 

57
Kristján Gunnar Valdimarsson: Skattsniðganga, Tímarit lögfræðinga, 3. tölublað 1999, bls 241. 



 

20 

 

Viðskipti teljast vera sambærileg ef allir þættir viðskiptanna sem máli skipta eru eins eða 

ef unnt er að leiðrétta með einhverri nákvæmni einhvern þeirra þátta viðskiptanna sem eru 

frábrugðnir.
58

  Þegar skoðað er hvort armslengdarsjónarmiðum hafi verið gætt, við 

milliverðlagningu er því byggt á tilfinningu eða mati frekar en einhverjum vísindum.  

Eðlilegast væri að hafa slíkt ákvæði í lögum en þangað til það verður lögfest er það hlutverk 

skattyfirvalda að sýna fram á að um hagsmunatengsl milli aðila hafi verið að ræða.
59

  

Armslengdarreglan í skattarétti felur það í sér að byggt er á skattaréttarlega gildum 

ráðstöfunum. Það felur venjulega í sér heimild til að víkja slíkum skilmálum til hliðar í 

skattalegu tilliti, ef ósamræmi er talið á milli uppgefinna skilmála tengdra aðila og þeirra 

markaðsskilmála þegar stuðst er við mat á því hvernig skilmálarnir myndu vera milli tveggja 

sjálfstæðra aðila.
60

 

Þegar armslengdarreglunni er beitt sem milliverðsleiðréttingu innan alþjóðafyrirtækja þá 

breytast ekki heildartekjur samstæðunnar, heldur breytist skipting teknanna eða þess 

hagnaðar sem flyst á milli félaga á þann hátt að hagnaður er lækkaður hjá einu félaginu innan 

samstæðunnar en að sama skapi hækkar hann hjá öðru félagi innan samsteypunnar.
61

 

Nokkur munur felst í raunveruleikareglunni (ráðstöfunarleiðréttingu) og þeim 

milliverðlagsreglum sem grundvallast á arsmlengdarreglunni (skilmálaleiðrétting).  Þegar 

skattyfirvöld nýta sér raunveruleikaregluna eru þau í raun og veru að neita því að viðurkenna 

skattalegt gildi ráðstöfunarinnar, þó hún geti áfram haldið gildi fyrir einkarétti. Þannig horfa 

skattyfirvöld framhjá sýndargerningnum og ákvarða raunveruleikann.  Ráðstöfunarleiðrétting 

er gerð þannig að skattskyldan er leiðrétt og byggð á raunverulegum ráðstöfunum í stað þess 

gjörnings sem skattaðilar færðu þá í .  Þetta hefur í för með sér breytingu á skattskyldum 

tekjum skattaðilans.
62

  

Ef skattyfirvöld beita hins vegar armslengdarreglunni felst í því ákveðin 

skilmálaleiðrétting, þar sem skattyfirvöld hafa samþykkt viðskiptin sem slík en draga 

ákveðna skilamála í efa.  Oftast er það verðið og þrátt fyrir að skattyfirvöld geri slíka 

skilmálaleiðréttingu innan samstæðu verður það ekki til þess að breyta heildartekjum 

samstæðunnar heldur er athugsasemd gerð við skiptingu tekna eða hagnaðar.  Slík leiðrétting 

leiðir til hækkunar hjá ákveðnum aðilum og lækkunar hjá öðrum innan samstæðunnar án 

breytingar á heildartekjum samstæðunnar.
63

  

Einhvers konar ákvæði eða túlkun á armslengdarreglunni er að finna í landsrétti flestra 

ríkja, og hér á Íslandi má segja að slíkt arsmlengarákvæði sé að finna í 57. gr. laga nr. 

90/2003.  Armslengdarákvæðin sem flest öll skattyfirvöld út um allan heim miða við eru sett 

fram í 9. gr. samningsfyrirmyndar OECD og nánar túlkuð í leiðbeiningum OECD um 

milliverðlagningu.
64

  Mikilvægi slíkrar samningsfyrirmyndar og leiðbeininga sem henni 

fylgja eru nauðsynlegar þar sem armslengdarreglan gefur tilefni til þó nokkurar túlkunar 

hverju sinni.  Það að hafa ákveðin viðmið eða leiðbeiningar um hvernig skuli meta hlutina á 

réttu armslengdarverði er nauðsynlegt til aðstoðar skattyfirvöldum og alþjóðafyrirtækjum.  

Með þessum hætti er hægt að finna ásættanlegar aðferðir fyrir alla aðila við lausn á 

milliverðsmálum og um leið lágmarkast þeir árekstrar sem eru til staðar milli skattyfirvalda 

og alþjóðlegra fyrirtækja hverju sinni.
65

4. Milliverðlagsreglur í öðrum ríkjum 

Áður en fjallað verður nánar um þau lög á Íslandi sem taka á milliverðlagningu verður farið 

hér lauslega yfir hvernig slíku er háttað hjá öðrum ríkjum og verður þá helst horft til ríkja 

sem Ísland á mikil viðskipti við.  Meginmarkið ritgerðinnar er þó að skoða slík mál út frá 

sjónarmiðum Íslands.  

 

4.1  Bandaríkin 

Bandaríkjamenn voru þeir fyrstu sem komu fram með sérstakar milliverðlagsreglur og þar 

hefur verið vísað í fyrsta dæmið um innleiðingu slíkra milliverðlagningarreglna frá því árinu 

1917.  Hina almennu milliverðlagsreglu er að finna í 482. gr. tekjuskattslaganna og er 

meginviðmið þeirra um milliverðlagningu þannig: 

 

Við ákvörðun skattskyldra tekna tengds skattgreiðanda ber að miða við sem meginviðmiðun í 

hverju máli að litið sé til skattgreiðanda sem á viðskipti við ótengdan skattgreiðanda í 

armslengd.
66

 

 

Segja má að ákvæði 482 gr. snúist fyrst og fremst um tvennt.  Í fyrsta lagi þá heimild til 

að leiðrétting hjá aðilum sem teljast ekki óháðir samkvæmt armslengdarviðmiði. Hins vegar 

Hins vegar það að tekjur af óáþreifanlegum eignum sé í hlutfalli við raunverulegar tekjur.
67

 

Bandaríkjamenn hafa alltaf verið framarlega þegar kemur að milliverðlagsreglum þó 

undarlegt sé að þeir skuli ekki miða við leiðbeiningar OECD þrátt fyrir að vera einir af 

stofnendum OECD.  Almennt eru reglur í Bandaríkjunum taldar strangar og flóknar og varla 

á færi nema færustu sérfræðinga að túlka þær.  Þar er það skattgreiðandinn sem ber 

sönnunarbyrðina fyrir því að styðja armslengdareðli milliverðlagningar sinnar í slíkum 

viðskiptum.  Skattyfirvöld geta krafist ítarlegra gagna til að afla staðfestingar á því milliverði 

sem er grundvöllur umræddra viðskipta. 
68

 

 

4.2  Bretland 

Almennt ríkir svonefnd sjálfsmatsaðferð í Bretlandi þar sem skattaðili ber skylduna til að 

meta skattskyldu sína og um leið standa skil á henni án nokkurra athafna frá skattyfirvöldum.  

Ákvæði um milliverðlagsreglur er að finna í bresku fyrirtækjaskattalöggjöfinni og eru að 

grunninum til í viðauka 28AA, þar sem er m.a. að finna milliverðlagsreglu sem byggir á 

armslengdarreglunni.
69

   

Í framkvæmd hafa Bretar þó í meginatriðum fylgt reglum OECD eins og þær hafa þróast 

í gegnum áranna rás.
70

  Þó tóku Bretar sig til og festu í lög árið 2004 hvernig mismunandi 

bresk lög tækju á milliverðlagningu í skattalegu tilliti.  Ljóst má vera af lögskýringargögnum 

með nýju lögunum að tilgangur þeirra var að tryggja gildi bresku laganna er kemur að 

milliverðlagningu, ásamt því markmiði að tryggja enn betur að breskar reglur væru í 

samræmi við leiðbeiningar OECD auk þess að tryggja að gildandi skattreglur væru ekki 

þungbærari en þær þyrftu að vera.
71

 

 

4.3 Þýskaland 

Í Þýskalandi er einkum að finna ákvæði um milliverðlagningu þremur reglum um 

félagaskattlagningu sem fjalla um tekjuskatt, félagaskatt og í lögum um erlendan skatt.  Þar 

er heimilt að gera skilmálaleiðréttingu á tekjum skattgreiðanda ef viðskipti milli tengdra aðila 

eru frábrugðin því sem myndi vera í viðskiptum milli ótengdra aðila og er arsmlengdarreglan 

höfð til hliðsjónar í öllum tilfellum.  Þjóðverjar hafa líka gefið út leiðbeiningar um túlkun á 

þessum reglum og eru þær byggðar með hliðsjón af leiðbeiningum OECD.  Þess er þó getið í 

Þýskalandi að ekki sé heimilt að nota hagnaðaraðferð þá sem um er getið í leiðbeiningum 

OECD þegar verið er að finna út milliverð sem notast skal við í viðskiptum tengdra aðila. 

Auk þessu eru aðrar og strangari reglur sem þarf að hlýta varðandi þóknanir og 

kostnaðarskiptingarfyrirkomulag í þýskum lögum.
72

 

 

4.4 Evrópusambandið 

Á vegum Evrópusambandsins hafa menn haft af því áhyggjur að mismunandi skattlagning á 

fyrirtæki geti falið í sér viðskiptahindranir þvert á landamæri.  Ljóst er að þótt menn hafi til 

hliðsjónar leiðbeiningar OECD þá er beiting þeirra mismunandi milli ríkja.  Þannig þurfa 

alþjóðafyrirtæki að eiga við jafn mörg milliverðskerfi og aðildaríkin eru mörg.  Þar sem 

milliverðlagning felur í sér að hækkun á einum stað eigi að leiða til samsvarandi lækkunar á 

öðrum stað, geta mismunandi milliverðlagsreglur leitt til ágreinings milli aðilaríkja, 

hugsanlegar tvísköttunar fyrirtækja og neikvæðra áhrifa á stjórnunarkostnað fyrirtækja.  

Þegar slík tvísköttun á sér stað getur það leitt til ójafnræðis hvað varðar samkeppni og 

fjármagnsflutninga og því ljóst að nauðsyn þess að samræma milliverðlagsreglur í 

sambandinu er mikil.  Þetta getur þó verið hægara sagt en gert en þó má segja að nánari 

samvinna milli skattyfirvalda og alþjóðafyrirtækja hinna mismunandi aðildaríkja gæti liðkað 

til, auk þess sem slík samvinna myndi hafa bein áhrif á stjórnunarkostnað fyrirtækjanna og 

um leið minnka ákveðna óvissu í tengslum við milliverðlagningu milli aðildaríkjanna.
73

 

Hér er um að ræða mjög stutta samantekt á milliverðlagsreglum í öðrum ríkjum og eru 

þær mun flóknari og fyrirferðameiri í framkvæmd heldur en fæst í stuttri umfjöllun.  Hér á 

landi hafa slíkar leiðbeiningar um hvernig skuli tekið á milliverðlagningu tengdra aðila ekki 

verið til staðar, þrátt fyrir að í flestum þeim löndum sem Íslendingar stunda viðskipti í sé að 

finna slíkar leiðbeiningar eða reglur.  Það sem flest þessi aðildaríki eiga þó sameiginlegt er að 

milliverðlagsreglur innan þessara ríkja byggja sínar milliverðlagsreglur í grunninn á 

samningsfyrirmynd OECD og þeim leiðbeiningum sem með þeim fylgja.  Markmið þessarar 

ritgerðar er að leggja áherslu á núverandi viðskiptaumhverfi og þar sem óvissa ríkir um 

hvaða reglur gilda um milliverðlagning á Íslandi þá er hætta á því að tvísköttun eigi sér frekar 

stað varðandi viðskipti yfir íslensk landamæri.    

5. Milliverðlagsreglur á Íslandi 

5.1 Milliverðlagning í íslenskum lögum 

Undanfarin ár hefur umræðan um skattsvik og skattasniðgöngu í gegnum skattaparadísir og 

lágskattasvæði verið mikil.  Í skýrslu starfshóps um umfang skattsvika á Íslandi sem kynnt 

var fyrir Alþingi 2004 var þörfin fyrir ný ákvæði staðfest varðandi skattlagningu alþjóðlegra 

fyrirtækja.  Í framhaldi af skýrslu starfshópsins var lögð til breyting á 57. gr. laga nr. 

90/2003.  Ákvæði 57. greinarinnar var talið mjög almennt orðað þrátt fyrir að í því sé heimild 

til að líta framhjá þeim gjörningi sem viðskiptin hafa verið sett í og líta á það sem 

raunverulega gerðist.  Talið er að regla sú mætti vera skýrari og taka af öll tvímæli um að í 

skattalegu tilliti beri að taka efni gjörninga umfram form þeirra.
74

  

Deildar skoðanir hafa verið á því hvort skattasniðgöngureglan í 57. gr. laga nr. 90/2003 

sem oft hefur verið nefnd almenna milliverðlagsreglan á Íslandi sé í raun og veru 

milliverðlagsregla.  Milliverðlagning á ekki við um skattaundandrátt eða skattaflótta heldur 

er milliverðlagningin ákveðið úrræði fyrir löglega skattskipulagningu og ekki er vísað beint í 

milliverðsreglur og útreikning milliverðs í 57. gr. tekjuskattslaganna.  Nánar verður fjallað 

um þá grein hér á eftir í kafla 5.2. 

Í dag eru því í raun og veru engar sérstakar milliverðlagsreglur í íslenskum lögum en 

samkvæmt  frumvarpi sem var lagt fyrir 141. löggjafarþing 2012-2013, þá hefur fjármála- og 

efnahagsráðherra skipað starfshóp til að undirbúa upptöku milliverðslagsreglna og er gert ráð 

fyrir að starfshópurinn muni skili af sér skýrslu og ljúka störfum eigi síðar en október 2013.
75

  

En í framhaldi af því má gera ráð fyrir því að viðkomandi drög fari fyrir Alþingi sem geti þá 

fjallað um drögin og síðar staðfest lög er varða milliverðsreglur. 

Önnur ákvæði í íslenskum skattalögum sem fela í sér milliverðsreglur eru frekar óljós og 

eiga fyrst og fremst við um viðskipti tengdra aðila innanlands en ekki í þeim öra heimi 

alþjóðaviðskipta sem við þekkjum í dag.   

Samningar sem sum alþjóðafyrirtæki hafa gert beint við íslenska ríkið, samanber 

samninga ÍSAL og ALCOA við íslenska ríkið, eru dæmi um samninga sem hafa verið gerðir 

að lögum en þeir bera í sér ákveðna tilvitnun í milliverðlagsreglur samanber 6. gr. laga nr. 

12/2003, 
76

 þar sem heimilt er að semja um reglur og viðmiðanir er lúta að viðskiptum 

Reyðaráls og Alcoa inc. sem er móðurfélag fyrirtækisins en þar skal mið tekið af þeim 

meginreglum sem um getur í  leiðbeiningum OECD varðandi verðlagningu óskyldra aðila.  

Slíkt hið sama á við í tilfelli ÍSAL en nánar verður fjallað um  samning ÍSAL við íslenska 

ríkið í kafla 7.1. 

Ákvæði 1. töluliðar í 7. gr. í lögum um tekjuskatt nr. 90/2003, fela í sér ákveðnar 

heimildir til að ákvarða reiknuð laun í eigin atvinnustarfsemi eða við sjálfstæða starfsemi 

með hliðsjón af hugsanlegum launum ótengdra eða óskyldra aðila sbr. úrskurð Yskn. nr. 

24/2005.  Sama gildir um vinnu við atvinnurekstur eða starfsemi þá sem rekin er í sameign 

með öðrum og einnig um vinnu manns við atvinnurekstur lögaðila þar sem hann er ráðandi 

aðili vegna eignar- eða stjórnunaraðildar sinnar.
77

  Í sömu grein er fjallað um að leigutekjur 

megi aldrei nema lægri fjárhæð en hlunnindamati ríkisskattstjóra skv. 118. gr. sl.  

25. gr. felur í sér heimild fyrir skattyfirvöld til að ákvarða um sölu- eða kaupverð eignar 

ef tilgreint verð í makaskiptasamningum er talið vera verulega frábrugðið því sem almennt 

geirst á fasteignamarkaði.  

8. gr. laga nr 50/1988 um virðisaukaskatt  fjallar um að ef eigandi taki út úr eigin 

fyrirtæki vörur eða skattskylda þjónustu til eigin nota skal skattverð miðast við almennt 

gangverð án virðisaukaskatts, liggi slíkt almennt gangverð ekki fyrir skal miða skattverð við 

reiknað útsöluverð þar sem tekið er tillit til alls kostnaðar að viðbættri þeirri álagningu sem 

almennt er notuð á vörur eða þjónustu af sama tagi. 9 gr. sömu laga tekur svo á viðskiptum 

milli skyldra eða tengdra aðila og skal miða skattverð í síkum viðskiptum við almennt 

gangverð í samskonar viðskiptum milli ótengdra aðila. 

Að lokum má benda á reglugerð um tekjuskatt og eignarskatt nr. 245/1963, en þar í 13. 

gr B-liðar er kveðið á um að þau laun sem greidd eru í hlunnindum skulu talin til tekna á 

Sbr. 3. tölul. 1. mgr 6. gr. .í lögum um heimild til samninga um álverksmiðju í Reyðarfirði nr. 

12/2003. 

77
Sbr. 1. tölul. 2. mgr 7. gr. A .í lögum um tekjuskatt nr.90/2003. 

gangverði á hverjum stað og tíma. Sbr. úrskurð Yskn. nr 91/2007
78

  Eins og áður segir þá 

hafa líka verið gerðir sér-samningar við stór alþjóðafyrirtæki eins og ÍSAL, Alcoa o.fl. sem 

innihalda armslengdarreglur varðandi skiptingu hagnaðar milli móðurfélags og innlenda 

dótturfélagsins og skal þar taka mið af þeim meginreglum sem samningsfyrirmynd OECD, 

ásamt leiðbeiningum sem þeim fylgja, byggja á varðandi milliverðlagningu óskyldra aðila.   

Eins og sést á þessari yfirferð þá eru flestar tilvitnanir í núverandi lögum tengdar 

viðskiptum og/eða tilfærslum tengdra aðila innanlands en lítið að finna varðandi viðskipti 

eða tilfærslur yfir landamæri í alþjóðaviðskiptum.  Sá lagarammi sem er í dag gefur tækifæri 

til verðleiðréttingar ef um óeðlileg verð í viðskiptum tengdra aðila er að ræða og er þá helst 

horft til 57. gr. laga nr. 90/2003, og tvísköttunarsamningsfyrirmyndar OECD en þær hafa 

verið þær  lagaheimildir sem menn hafa einna helst stuðst við og verða því skoðaðar aðeins 

betur hér. 

 

 

5.2  57. gr. laga nr. 90/2003 um tekjuskatt 

57. gr. laga nr. 90/2003 um tekjuskatt hefur oft verið nefnd hin almenna milliverðs- og 

armslengdarregla (skattasniðgönguregla) en ákvæði 57. greinarinnar er mjög opið og 

almennt.  Að sumra mati hefur þetta ákvæði verið full opið og almennt og vekur starfshópur 

um umfang skattsvika á Íslandi m.a. athygli á þessu í skýrslu sinni.
79

  Í gr. 14.5.1 skýrslunnar 

segir beinum orðum: 

 

Þau ákvæði tekjuskattslaganna (57. gr. laga nr. 90/2003) sem beitt er gagnvart 

skattsniðgöngu eru mjög almennt orðuð og hafa verið túlkuð á þann veg að þau feli í sér 

almenna grunnreglu sem geri ráðstafanir, sem settar eru á svið í þeim tilgangi einum að 

komast hjá skattlagningu, ólöglegar og að skattyfirvöldum sé þá heimilt að líta fram hjá 

þeim og líta til þess sem raunverulega gerðist. Regla þessi mætti vera skýrari og taka af 

öll tvímæli um að í skattalegu tillit beri að taka efni gjörninga umfram form þeirra. 

Í því máli var deilt um hvort kæranda, sem var hlutafélag, bæri að standa skil á staðgreiðslu 

opinberra gjalda af starfstengdum hlunnindum starfsmanna félagsins vegna kaupa þeirra á 

hlutabréfum í félaginu.  Í úskurði Yskn. kom fram af þessu tilefni að staðgreiðslulög nr. 45/1987 væru 

afdráttarlaus um að hvers konar starfstengd fríðindi og hlunnindi launamanna teldust til 

staðgreiðsluskyldra launa í skilningi laganna.  Staðgreiðsluskyldan nær jafnframt til starfstengdra 

fríðinda og hluninda erlendra starfsmanna sem bera takmarkaða skyttskyldu hér á landi. 

Sbr. tölulið 14.5.1 í Þskj. 664 , 131 lögþ. 2004-2005. 

http://www.althingi.is/altext/131/s/0664.html

Í bók sinni Milliverðlagning frá árinu 2006 telur Ágúst Karl Guðmundsson að ákvæði 57. 

gr. laga nr. 90/2003 sé í raun og veru þríþætt, þar sem 1. mgr.  feli í sér ákveðna leiðréttingu á 

viðskiptum tengdra aðila ef hægt er að telja viðskiptin óvenjuleg og skattlagning er þá leiðrétt 

hjá þeim aðila sem tekjurnar áttu upphaflega að skattleggjast hjá en gerðu það ekki vegna 

umrædds samnings.  Í öðru lagi þá felur 2. mgr. í sér leiðréttingu á þeim skilmálum sem og 

skattlagningu hagnaðarins hjá þeim sem naut hinna óvenjulegu skilmála.  Í þriðja lagi er það 

síðan grunnregla ákvæðisins sem felur í sér heimild til að gera ráðstöfunarleiðréttingar á þann 

hátt að skattyfirvöld geti byggt skattlagningu á raunveruleikareglunni.   Ágúst telur að 

ákvæðið sé víðtækara en sambærilegt ákvæði í rétti annara þjóða þar sem ákvæðið virðist 

samþykkja skilmálaleiðréttingu á grundvelli armslengdarreglunnar sem og 

raunveruleikareglunnar.  Því má segja að tilgangurinn með ákvæðinu sé að skattleggja 

raunverulega verðmæti sem skattaðilinn fær í sinn hlut óháð því hvað sá hlutur er nefndur í 

samningum aðila hverju sinni. 
80

 

 

5.2.1  Ákvæði 1 mgr. 57. gr. laga nr. 90/2003 

Segja má að 1. mgr. 57. gr. feli í sér ákveðna milliverðlagsreglu sem byggist á 

armslengdarreglunni.  Eins og nefnt er í kafla 3.5 um armslengdarregluna þá verður henni 

ekki beitt nema um gilda og góða skattarréttarlega ráðstöfun sé að ræða til þess að 

skilmálaleiðrétting á gjörningnum geti átt sér stað.  Það að skattyfirvöld fallist á það að 

gjörningurinn sé skattaréttarleg ráðstöfun og geri ekki ráðstöfunarleiðréttingu, þá er ekki þar 

með sagt að skattyfirvöld fallist á alla skilmála gjörningsins.  Reglur sem fela í sér slíkar 

skilmálaleiðréttingu (armslengdarreglan) á gildum skattalegum ráðstöfunum eru 

undantekning frá meginreglum skattalaga og útheimta því ótvíræða lagaheimild.
81

    

1. mgr. 57. gr.  hefur verið talin veita skattyfirvöldum slíka heimild enda felur hún í sér 

að skattyfirvöldum er gert heimilt að meta óvenjulegar ráðstafanir skyldra aðila og leiðrétta 

gjörninginn til samræmis við það sem óháðir aðilar hefðu samið um sín á milli.  Slík heimild 

hefur verið staðfest með dómum en segja má að tilurð hennar megir rekja til dóms 

Hæstaréttar frá árinu 1964 H 1964:887, þar sem skattyfirvöld hækkuðu skattskyldar 

launatekjur skipstjóra fiskibáts sem var um leið einn aðalhluthafi í hlutafélaginu sem rak 

bátinn.  Skipstjórinn hafði gefið upp tekjur sem voru sambærilegar hásetahlut en 

Ágúst Karl Guðmundsson:  Milliverðlagning, bls 32-33. 

skattyfirvöld töldu að launatekjur hans ættu að vera hærri og vísuðu til kjarasamnings er kvað 

á um að laun skipstjóra skyldu vera tvöfaldur hásetahlutur.
82

  Í forsendum þessa 

Hæstaréttardóms var tekið fram að skattyfirvöldum væri þetta ekki heimilt án beinna 

lagaheimilda og í kjölfar þessa dóms fór fram endurskoðun á lögum um tekjuskatt og 

eignarskatt nr.  90/1965.  Með lögum nr. 30/1971, var með 15. gr. þeirra laga samþykktar 

efftirfarandi breytingar á 18. gr. laga nr. 90/1965 um tekjuskatt og eignarskatt sem hljóðaði 

svo: 

 

Ef skattþegnar, einstaklingar eða félög, semja um skipti sín í fjármálum á hátt sem er verulega 

frábrugðinn því sem almennt gerist í slíkum viðskiptum, skulu verðmæti, sem án slíkra 

samninga hefðu runnið til annars skattþegnsins, en gera það ekki vegna samningsins, teljast 

honum til tekna.
83

 

 

Eins og sjá má þá er þessar breytingar sem voru gerðar 1971 nánast samhljóða 1. mgr. 57. 

gr.laga nr. 90/2003  en hún er svo hljóðandi: 

 

Ef skattaðilar semja um skipti sín í fjármálum á hátt sem er verulega frábrugðinn því sem 

almennt gerist í slíkum viðskiptum skulu verðmæti, sem án slíkra samninga hefðu runnið 

til annars skattaðilans en gera það ekki vegna samningsins, teljast honum til tekna. 

 

Garðar Valdimarsson hrl. telur í grein sinni Milliverðlagning (Transfer pricing) frá árinu 

2000 að þetta lagaákvæði sé dæmigert milliverðsákvæði og vísar í ákvæði 

tvísköttunarsamninganna um armslengdarreglur til rökstuðningar máli sínu.  Auk þess sem 

hann telur ekki að næg rök sé að finna fyrir þeim sjónarmiðum að taka eigi efni samninga 

umfram form, eða það megi með nokkru leyti byggja á raunveruleikareglunni.
84

  Hvorki 

dómstólar né skattyfirvöld hafa fallist á þá túlkun Garðars að ákvæði í 1. mgr. 57. gr. laga nr. 

90/2003 felist einungis milliverðlagsregla.  Dómstólar og skattyfirvöld hafa í stað þess túlkað 

ákvæðið á þann veg að í því felist einnig sú meginregla laga sem heimili skattyfirvöldum og 

dómstólum að líta framhjá formi ráðstafana eða þeirra tilfærslna sem gerðar hafa verið, 

þannig megi byggja skattlagningu sína á raunverulegum forsendum og efni samningana.
85

  

Dómstólar hafa vísað til ákveðinnar grunnreglu sem felst í ákvæði 1. mgr.  57. gr. laga nr. 

90/2003  sbr. dóm Hæstaréttar H 1977: 385, og með því  hafa dómstólar staðfest að hér ríki 

almenn skattsniðgönguregla eða svokölluð rauveruleikaregla sem geri skattyfirvöldum kleift 

að túlka ákvæðið rýmra en leiðir af orðanna hljóðan.  Með því myndast ákveðin heimild 

skattyfirvalda til að líta framhjá formi ráðstafanna eða tilfæringa sem framkvæmdar hafi 

verið, og byggja þannig skattlagninguna á raunverulegu efni gjörninganna.
86

  Þannig hefur 

reynt á slíka málamyndagjörninga í nokkrum dómum samanber dóm Hrd. 1997, bls. 385 

(3/1997).  Sá dómur fjallaði um yfirfæranlegt rekstartap.  Þar ætlaði verksmiðjan Vífilfell sér 

að nýta uppsafnað rekstartap á Fargi hf. og Gamla Álafossi hf.  Hin keyptu félög áttu svo að 

hafa verið í skuld við Framsóknarflokkinn og Framkvæmdarsjóð Íslands.  Taldi Hæstiréttur 

að um sýndargjörning væri að ræða, þar sem greinilegt var að ekki höfðu verið notaðir neinir 

fjármunir til verksins og augljóslega væri því um að ræða óvenjuleg viðskipti. Annað dæmi 

um sýndargjörning má sjá í reifun í kafla 7.5 um úrskurð yfirskattanefndar nr. 11/2010. 

Almennt er talið að raunveruleikareglan þarfnist ekki almennrar lagaheimildar þar sem 

telja má í raun og veru að hún sé forsenda skattkerfisins.  Það að skattyfirvöld geta litið 

framhjá sýndargerningum, og ákvarðað þannig raunverulega gjörninga og byggt 

skattlagningu sína á raunverulegum gjörningum í stað þess búnings sem ráðstöfunin hefur 

verið færð í, er í raun og veru eðli skattkerfisins.  Annars næðu skattalög ekki tilgangi sínum 

ásamt því að jafnræðisregla stjórnsýsluréttar væri í uppnámi þar sem aðilar í sambærilegri 

stöðu ættu á hættu að verða ekki skattlagðir á sama hátt.
87

 

Þessar heimildir skattyfirvalda til að beita raunveruleikareglunni ber þó að túlka þröngt 

og ákveðin sönnunarbyrði hvílir á skattyfirvöldum.  Skattyfirvöld þurfa að geta sýnt fram á 

sýndargerning skattaðilans og um leið benda á hinn raunverulega veruleika sem býr að baki 

viðkomandi ráðstöfun samanber dóm Hrd. 2005, bls. 1578 (441/2004).  þar sem það var mat 

dómsins að skattyfirvöld gátu ekki sannað að um málamyndargjörning var að ræða en í 

dómnum segir orðrétt: 

 

Þá hefur því ekki verið haldið fram að verð eignarinnar eða samningsskilmálar að öðru 

leyti, sem lýst er í kaupsamningnum, hafi á einhvern hátt verið óvenjulegir eða óeðlilegir, 

eða að ekki hefði komið til viðskipta milli óskyldra með slíkum kjörum. Hefur ekki verið 

sýnt fram á að sú aðstaða, sem greindi í 58. gr. laga nr. 75/1981, sé hér fyrir hendi og 

getur þessi ástæða því ekki heldur leitt til þess að krafa áfrýjanda nái fram að ganga. 

Samkvæmt þessu er ljóst að fyrir verður að liggja  ítarleg könnun á staðreyndum málsins 

auk þess að beita viðurkenndum reglum um hvað teljist eðlilegar fjárhagslegar og 

rekstarlegar forsendur þannig að hægt sé að beita ákvæði raunveruleikarreglunnar.
88

 

 

5.2.2  Ákvæði 2 .mgr. 57. gr. laga nr. 90/2003 

Áður hefur verið nefnt að 1. mgr. var sett í lög um tekju- og eignarskatt árið 1971 með lögum 

nr. 30/1971 en  ákvæði 2. mgr. kom inn sex árum seinna með breytingar á lögum nr. 40/1978 

um tekju- og eignarskatt.  Ef við skoðum ákvæði 2. mgr. 57. gr. laga nr 90/2003 þá hljóðar 

það svo: 

 

Kaupi skattaðili eign á óeðlilega háu verði eða selji eign á óeðlilega lágu verði geta 

skattyfirvöld metið hvað telja skuli eðlilegt kaup- eða söluverð.  Mismun kaupverð eða 

söluverðs annars vegar og matsverðs hins vegar skal telja til skattskyldra tekna hjá þeim aðila 

sem slíkra viðskipta nýtur. 

 

 

Eins og áður segir þá felur 2. mgr.  í sér leiðréttingu á þeim skilmálum ásamt skatt-

lagningu hjá þeim aðila er naut hinna óvenjulegu skilmála.  Ef skoðaðar eru þær 

athugasemdir sem fylgdu frumvarpinu sem varð að lögum þá var ekki gefin greinagóð 

skýring á því hvað felst í viðkomandi ákvæði né hver tilgangur þess sé.
89

  Auk þess er ekki 

tekið fram í lögskýringargögnum um hvers konar eign er að ræða til þess að slík leiðrétting 

geti átt sér stað, en af skattframkvæmd er ljóst að hugtakið eign er skýrt mjög rúmt.
90

 

Skattyfirvöld eru almennt bundin af einkaréttarlegum samningum sem skattaðilar gera 

sín á milli um kaup- og söluverð eigna og því er skattyfirvöldum að jafnaði óviðkomandi 

hvaða hvati liggur að baki ráðstöfunum manna.  Skattyfirvöld hafa hins vegar rúmar 

heimildir samkvæmt 57. gr. laga nr. 90/2003 til að líta í gegnum viðskipti skattaðila og/eða 

leiðrétta þau ef áætla má að tilgangur þeirra sé að sniðganga skattalögin, eða lækka hjá sér 

skattstofn sem ekki varð til við eðlilegar kringumstæður.  Þegar viðskipti af þessu tagi verða 

með sölu á eignum, hefur slíkt verið kallað skattsala í fræðigreinum til aðgreiningar frá 

venjulegri sölu
91

.  Er skattsala fer fer fram er samningurinn milli aðilanna bindandi og hafa 

skattyfirvöld ekki heimild til að horfa fram hjá sölunni sjálfri og hefur þetta verið ein 

algengasta tegund skattasniðgöngu sem um getur.  Skattyfirvöld hafa hins vegar heimild í 

umræddri 2. mgr.57. gr laga nr. 90/2003 til að þess að líta heildstætt á gjörninginn og 

leiðrétta þannig óeðlega verðskilmála hans út frá armslengdarreglunni og færa mismun á 

kaup- eða söluverði og matsverð til tekna hjá þeim aðilanum sem nýtur hags af gjörningnum, 

samanber úrskurð yfirskattanefndar nr. 124/2007. 

Ákvæði 2. mgr. 57. gr. laga nr. 90/2003 tekur hins vegar ekki á því hvernig skuli 

skattleggja þann mismun sem til verður vegna kaupverðs og því sem ætla mætti að væri 

eðlilegt markaðsverð, en slíkt fer alfarið eftir eðli viðskiptanna hverju sinni.  Í 

skattframkvæmd er algengast að skattleggja slíkan mismun sem gjöf samkvæmt 4. tölul. A-

liðar 7. gr. laga nr. 90/2003 nema um raunverulega annars konar greiðslu sé að ræða. Þannig 

myndi mismunurinn teljast til launa hjá launþega, leigutekna hjá leigusala, arðs hjá hluthafa 

o.s.frv.
92

 .  

Skattyfirvöldum er ekki heimilt að leiðrétta kaup- eða söluverð aðila þó svo um tengda 

aðila sé að ræða.  Skattyfirvöld verða að horfa heildstætt á ráðstöfunina og meta hvort að 

baki ráðstöfunni sé óeðlilegt kaup- eða söluverð, samanber úrskurð yfirskattanefndar nr. 

266/1998.  Þar snérust málavextir um kaup A á bújörð af tengdaföður sínum á verði sem nam 

helmingnum af fasteignamati jarðarinnar.  Skattstjóri taldi verðið vera óeðlilega lágt 

samanber 2. mgr. 58. gr. laga nr. 75/1981 (núverandi 57. gr. laga nr. 90/2003) og var það 

niðurstaða skattstjóra að eðlilegt mat væri 80% af fasteignamati hennar.  Skattstjóri færði svo 

mun á sínu matsverði og kaupverðs A honum til tekna sem gjöf.  Við þetta vildi A ekki una 

og benti á að um ættaróðal væri að ræða og í kaupsamningi hafi verið ákvæði um að seljandi 

ætti forkaupsrétt næstu 10 árin eftir söluna. Við mat skattstjóra á eðlilegu verði sagði 

yfirskattanefnd orðrétt:   

 

Ber þeim annars vegar að sýna fram á, svo óyggjandi sé, að verð sé óeðlilega hátt eða lágt, og 

hins vegar skjóta traustum stoðum undir matsverð það sem þau ákvarða.  Þar sem 2. mgr. 

laga nr. 75/1981 kveður á um skattlagningu tekjuauka á svo matskenndum grundvelli, sem 

fyrr greinir er brýnt að gætt sé varúðar við ákvörðun skattskyldra tekna samkvæmt þessu 

ákvæði. 

Yfirskattanefnd taldi að skattstjóri hefði átt að taka tillit til forkaupsréttarins við mat sitt á 

markaðsvirði eignarinnar og því felldi yfirskattanefnd tekjuviðbót skattstjóra niður samanber 

úrskurð Yfirskattanefndar nr. 266/1998. 

Af skattaframkvæmd má ljóst vera að skattyfirvöld þurfa að geta sýnt með óyggjandi 

hætti að verð milli aðila sé annað hvort óeðlilega hátt eða óeðlilega lágt og ekki dugir að sýna 

bara fram á að hagsmunatengsl séu til staðar.  Skattyfirvöld verða að líta heildstætt á verðið 

og skoða hvort eitthvað geti legið til grundvallar viðkomandi verðlagningu auk þess sem 

matsverð skattstjóra verður að vera byggt á traustum grunni. 

 

5.3  Skilyrði fyrir beitingu 57. gr. laga nr. 90/2003 

Þau skilyrði sem eru sett fyrir beitingu 57. gr. laga nr. 90/2003 þarf að skoða í tvennu lagi, 

annars vegar útfrá raunveruleikareglunni (ráðstöfunarleiðréttingu) og hins vegar út frá 

milliverðsreglunni (skilmálaleiðréttingu) en skilyrðin eru frábrugðin hvoru öðru.  Áður hefur 

verið fjallað um raunveruleikaregluna og tilurð hennar, því verður áherslan á 

milliverðsregluna hér og skilyrði fyrir beitingu hennar í lögum.   

Ef beita á 1 mgr. 57. gr. nr. 90/2003 þá eru fyrst og fremst þrjú megin skilyrði sem 

skattyfirvöld verða að geta sýnt fram á.  Fyrsta skilyrðið er að sannað sé af skattyfirvöldum 

að um sé að ræða hagsmunatengsl milli skattaðila.  Annað skilyrði er að um gildan samning 

sé að ræða milli skattaðila, sbr. orðalagið „semja um“  Hér er um lykilatriði að ræða til þess 

að hægt sé að beita 1.mgr. 57. gr. laga nr.90/2003 því við beitingu hennar er ekki verið að 

hafna umræddum gjörningi/samningi, heldur þvert á móti er verið að byggja 

skattleiðréttinguna á gerðum samningi sem talinn er óeðlilegur  en véfengt hefur verið að 

innihald samningsins og þá oftast verðskilmálar hans og tilgangurinn er að gera 

skilmálaleiðréttingu sem er byggð á viðkomandi gjörningi/samningi.
93

  Með slíkri 

skilmálaleiðréttingu er verið að endurskipta og eða endurdreifa tekjum milli samningsaðila 

en ekki hafna samningnum sem slíkum. Eitt fyrsta dæmi um slíka framkvæmd er að finna í 

úrskurði Ríkisskattanefndar frá 1973 (nr.898/1973). 

 

Þar var fjallað um reiknuð laun aðaleiganda hjá sameignarfélagi.  Þar er eigandinn reiknaði 

sér engin laun frá fyrirtækin reiknaði skattstjóri honum kr. 50.000 í tekjur vegna þessa en taldi 

þá fjárhæð ekki frádráttarbæra hjá félaginu.  Rskn. féllst á það að skattstjóra hefði verði þetta 

heimilt vegna þess að hann hefði verið aðaleigandi sameignarfélagsins og réði því þar af 

leiðandi einn.  Nefndi vísaði einnig til 3.mgr. 18.gr. 1.nr. 68/1971 um tekjuskatt og 

eignarskatt.  Hins vegar taldi nefndin heimilt að telja hin reiknuðu laun til frádráttar hjá 

félaginu.
94

 

 

 

Þriðja skilyrðið segir til um að það þurfi að gera ráð fyrir því að þessi óeðlilegi 

samningur eða þær óeðlilegu ráðstafanir sem tilheyra samningnum séu afleiðingar 

hagsmunasambandsins sem ljóst væri að kæmu ekki til greina í frjálsum viðskiptum ótengdra 

aðila. Segja má að það sé ábyrgð skattyfirvalda að sýna fram á sönnunarbyrðina í fyrstu 

tveimur skilyrðunum en þar sem ríkari sönnunarkröfur eru innan hagsmunasambands en 

milli ótengdra aðila þá hvíli það á herðum skattaðila að sýna fram á að þau viðskipti sem 

stunduð eru, séu ekki óeðlileg.  Helgast þetta fyrst og fremst af því að hagsmunasambandið 

er tilvalinn vettvangur fyrir hagræðingu á álagningargrundvellinum. Hagsmunaaðilum væri 

þannig unnt að færa tekjur og gjöld að vild, þegar ljóst er hvort umrædd starfsemi hefur 

skilað hagnaði eða tapi. Með því er mögulegt að færa tapið eða hagnaðinn til handa þeim 

skattaðila, þangað sem hagkvæmast er hverju sinni.
95

 

Ef skoðuð eru skilyrði fyrir beitingu 2. mgr. 57. gr. laga nr. 90/2003 þá virðist 

yfirskattanefnd gera sambærilegar kröfur varðandi beitingu hennar og við beitingu 1. mgr. 

57. gr. laga nr.90/2003  þ.e.a.s að um gildan samning sé að ræða og að verðið sé á einhvern 

máta óeðlilegt samanber áðurnefndan úrskurð nr. 266/1998
96

  Í flestum tilfellum við beitingu 

2. mgr. 57. gr. laga nr. 90/2003 er það óyggjandi að verðið er annað hvort of hátt eða of lágt.  

Það er hins vegar ekkert að finna í lögskýringargögnum né ákvæðinu sjálfu um hvað skuli 

teljast rétt verð eða hvaða verð skattyfirvöld eigi að miða við hverju sinni.
97

  Þegar slíkt á sér 

stað hefur skattaframkvæmdin verið byggð á matsverði skattyfirvalda þ.e.a.s. gangverði, 

samanber úrskurð Yfirskattanefndar nr. 98/2003.  Ef samningurinn varðar fasteignir eða 

bifreiðar geta skattyfirvöld miðað við fasteignamat eða bifreiðamat auk þess sem hægt er að 

styðjast við skráð gengi ef um væri að ræða hlutabréfakaup á verðbréfamarkaði. 

Í framkvæmd hefur verið gengið út frá þeirri grunnreglu að beiting 1. og 2. mgr. 57. gr. 

laga nr. 90/2003 sé háð þeim skilyrðum að um viðskipti milli hagsmunatengdra aðila sé að 

ræða, hvort sem er rætt um almenn eða sérstök hagsmunatengsl.
98

  Þegar fjallað er um 

hugtakið „hagsmunatengsl“ er  átt við að almennt eða sérstakt hagsmunasamband verði til 

þegar fjárhagslegir hagsmunir tveggja eða fleiri sjálfstæðra lögaðila falla saman.  Í skattarétti 

er venja fyrir því að beita hugtakinu í þröngri merkingu. 
99

  

 

5.4 Tvísköttunarsamningar 

Tvísköttunarsamningar eru mikilvægur þáttur í ákvörðun fyrirtækja að leggja út í 

erlendar fjárfestingar, hvort sem um er að ræða fjárfestingar erlendra fyrirtækja á Íslandi 

eða íslenskra fyrirtækja erlendis. Oftast er mismunur á skattalöggjöf milli ríkja varðandi 

meðferð rekstrar- og söluhagnaðs fyrirtækja og því nauðsynlegt að tryggja sameiginlegar 

fyrirfram ákveðnar reglur um slíka skattlagningu svo ekki komi til tvísköttunar 

skattaðilans.   

Með tvísköttun er átt við það þegar sama skattskylda efnisatriðið er skattlagt oftar en einu 

sinni.
100

  Til að ráða bót á tvísköttunarvandamálum hafa ríki tekið upp hjá sér að gera 

tvísköttunarsamninga en í slíkum samningum er það tilgreint hvaða tekjur skal skattleggja í 

hvoru landi fyrir sig og þá hvaða skilyrði viðkomandi tekjuöflun eða aðili sem teknanna aflar 

þarf að uppfylla til að gera upp skatt í sitt hvoru landinu. Oftast eru slíkir 

tvísköttunarsamningar tvíhliða, þ.e. gerðir milli tveggja ríkja en einnig eru til fjölþjóðlegir 

tvísköttunarsamningar og er Ísland til að mynda eitt af sex löndum sem er aðili að 

Norðurlandasamningnum um tvísköttun.   

Tvísköttunarsamningar eiga að auka það öryggi sem almennt er talið nauðsynleg 

forsenda fjárfestinga alþjóðlegra fyrirtækja.  Í 119. gr. tekjuskattslaga nr. 90/2003 er 

heimildarákvæðið sem horft hefur verið til við gerð tvísköttunarsamninga en þar segir 

orðrétt:  

 

Ríkisstjórninni er heimilt að gera samninga við stjórnir annarra ríkja um gagnkvæmar 

ívilnanir á sköttum erlendra og íslenskra skattaðila sem eftir gildandi skattalöggjöf 

ríkjanna eiga að greiða skatt af sama skattstofni bæði á Íslandi og erlendis.   

Enn fremur er ríkisstjórninni heimilt að gera samninga um gagnkvæm upplýsingaskipti 

og um innheimtu opinberra gjalda við önnur ríki.  

Fjármálaráðherra fer með túlkun samninga sem gerðir eru á grundvelli þessarar greinar. 

Getur hann sett verklagsreglur um túlkun og framkvæmd þeirra sem önnur skattyfirvöld 

eru bundin af. 

Nú er eigi fyrir hendi samningur við annað ríki um að komast hjá tvísköttun á tekjur skv. 

1. mgr. og skattaðili, sem skattskyldur er hér á landi skv. 1. og 2. gr. greiðir til opinberra 

aðila í öðru ríki skatta af tekjum sínum sem skattskyldar eru hér á landi og er þá 

skattstjóra heimilt, samkvæmt umsókn skattaðila, að lækka tekjuskatt hans hér á landi 

með hliðsjón af þessum skattgreiðslum hans.  

 

 

Markmið tvísköttunarsamninga er að komast hjá alþjóðlegri tvísköttun tekna og eigna, 

oftast með ákveðinni eftirgjöf á skattlagningu í öðru hvoru ríkinu eða þá  með skiptingu 

skattlagningarréttsins auk þess að sporna gegn skattaundanskotum yfir landamæri ásamt því 

að auka upplýsingagjöf milli samningsríkja. Með tvísköttun er átt við það þegar sama 

skattskylda efnisatriðið er skattlagt í fleiri en einu ríki.  Þessu markmið er náð með því að 

skilgreina í samningnum af hvaða tekjum skuli greiða skatt og í hvaða landi á að greiða þann 

skatt, t.d. út frá upprunalandi tekna, þegar báðum samningsríkjunum er heimilt að leggja á 

skatt.  Annað mikilvægt markmið tvísköttunarsamninganna er að koma á jafnræði milli aðila 

sem eins er ástatt um og með því tryggja öryggi skattgreiðandans sem og þeirra opinberu 

aðila sem innheimta skatta og koma þannig í veg fyrir undanskot frá skattheimtu.
101

  

Tvísköttunarsamningum er einnig ætlað að koma í veg fyrir þá gerð tvísköttunar sem 

nefnd er alþjóðleg lagalega tvísköttun.  En hana má skilgreina sem álagningu  sambærilegra 

skatta í tveimur eða fleiri ríkjum á sama gjaldanda vegna sama efnisatriðis og vegna sömu 

tímabila. 
102

  Efnahagsleg tvísköttun á sér stað þegar skattlagning tveggja eða fleiri aðila 

getur verið það tengd að litið sé á slíkt sem alþjóðlega tvískattlagningu.  Gott dæmi um slíkt 

væri ef, hlutafélag og hluthafi þess eru bæði skattlögð vegna útgreiðslu arðs.  

Tvísköttunarsamningarnir taka lítið til efnahagslegrar tvísköttunar og því verður lítið fjallað 

um hana hér.  Alþjóðleg lagaleg tvísköttun verður aðallega til vegna þess að flest ríki 

skattleggja ekki aðeins þær eignir og tekjur sem verða til innan landamæra þeirra, heldur 

einnig tekjur og eignir sem eiga uppruna sinn eða eru staðsettar utan þeirra.  Þannig er horft 

til heimilsfesti gjaldanda og skal gjaldandi með ótakmarkaða skattskyldu á Íslandi greiða hér 

á landi tekjuskatt af öllum tekjum sínum hvort sem þeirra er aflað inanlands eða utan og 

eignarskatt af öllum eignum sínum, hvort sem þær eru staðsettar hér á landi eða erlendis.
103

 

Ísland er í byrjun árs 2013 aðili að 40 tvísköttunarsamningum auk tvísköttunarsamnings 

við Norðurlöndin auk þess er búið að gera 17 upplýsingasamninga við ýmis lönd.
104

  Þeir 

tvísköttunarsamningar sem Íslandi er aðili að, byggja á tvísköttunarsamningsfyrirmynd 

OECD en á undanförnum árum hefur það verið markmið Íslands að ljúka gerð 

tvísköttunarsamninga við öll aðildarríki OECD og ESB.
105

  Tengja má nokkur ákvæði 

samningsfyrirmyndarinnar við milliverðlagningu s.s. 7. gr. og 25. gr. þótt vafalaust sé 9. gr. 

hennar lang þýðingarmesta ákvæðið en í því er að finna ákveðið líkan að armslengdarreglu.  

Allir tvísköttunarsamningar sem Ísland er samningsaðili að hafa að geyma efni greinarinnar 

að hluta eða öllu leyti, en fjallað verður nánar um 9. gr. í  kafla 5.3.  

Á Íslandi eru tvö aðskilin kerfi þar sem þjóðréttur og landsréttur ríkja.  Þjóðréttur stendur 

fyrir þau gildi og þær reglur sem eiga að teljast eðlileg í samskiptum milli ríkja en landsréttur 

eru þær reglur sem gilda um innbyrðis lögskipti borgara innan hvers ríkis fyrir sig.  Hafa 

fræðimenn bent á að af þessum sökum verði að lögfesta þjóðréttarreglur sérstaklega svo að 

þær geti talist til landsréttar.
106

  

Tvísköttunarsamningar flokkast sem  þjóðréttarsamningar og hafa þar af leiðandi ekki 

beina réttarheimild í íslenskum lögum.  Almennt gildir þó að slíkum samningum og 

ákvæðum þeirra hefur verið beitt eins og um sett lög sé að ræða og þannig gengið út frá því 

að tvísköttunarsamningar séu hluti af íslenskum álagningarreglum. Dómur Hérd. Rvk. 16. 

febrúar 2007 (E-3994/2006).  tók nokkuð á slíku máli en þar var deilt um skattalega meðferð 

á tekjum stefnanda sem honum hlotnuðust frá sænska almannatryggingarkerfinu, en þær 

greiðslur voru mánaðarlegar starfs-örorkulífeyrisgreiðlur.  Skattyfirvöld töldu sig geta 

skattlagt viðkomandi greiðslur samkvæmt Norðurlandasamningi til að komast hjá tvísköttun 

og notuðu skattyfirvöld þannig Norðurlandasamninginn um tvísköttun sem ákveðna 

réttarheimild.  Stefnandi taldi að tvísköttunarsamningar gætu ekki verið sjálfstæð 

skattlagningarheimild, eins og sett lög af Alþingi.  Tvísköttunarsamningar væru sem slíkir 

þjóðréttarsamingar sem væri ætlað að koma í veg fyrir tvísköttun og markmið þeirra væru að 

vera ívilnandi en ekki íþyngjandi og þannig til hagsbóta fyrir skattaðila ríkjanna. Í dómi 

Héraðsdóms Reykjavíkur segir orðrétt: 

 

Samkvæmt framangreindu er það álit dómara að þeir tvísköttunarsamningar sem vísað 

hefur verið til í málinu hafi ekki verið leiddir í íslensk lög með fullnægjandi hætti. Skortir 

núverandi framkvæmd skattyfirvalda því lagastoð að þessu leyti.  Hjá því verður hins 

vegar ekki litið að með gerð, birtingu og beitingu tvísköttunarsamninga hafa skapast 

réttmætar væntingar hjá skattaðilum um tiltekna ívilnandi skattalega meðferð.  Án tilltis 

til þess hvort umræddir tvísköttunarsamingar teljast leiddir í lög með fullnægjandi hætti 

eru skattyfirvöld af þessum ástæðum bundin við fyrirmæli þeirra, sbr. einnig 

jafnræðisreglur 11. gr. stjórnsýslulaga nr. 37/1993.  

 

 

Niðurstaða dómsins er á þá leið að réttast sé að leiða tvísköttunarsamninga í gildi í 

íslensk lög.  Íslenskum skattyfirvöldum sé þó á sama tíma heimilt að beita 

tvísköttunarsamningunum líkt og um réttarheilmild væri að ræða og það þrátt fyrir að með 

beitingu þeirra hafi skapast réttmætar væntingar hjá skattaðilanum um ívilnandi skattalega 

meðferð. 

 

 

  



 

39 

 

6. Samningsfyrirmynd OECD um gerð tvísköttunarsamninga 

6.1 Inngangur 

Þrátt fyrir að vandamál tengd milliverðlagningu séu nokkuð nýmóðins hér á landi hafa þau 

um áraraðir verið á dagskrá á alþjóðlegum vettvangi. Viðskipti þvert á landamæri og 

gríðarleg fjölgun alþjóðafyrirtækja hefur gert það að verkum að milliverðlagning er orðin að 

alþjóðlegu vandamáli og nauðsyn þess að leysa úr því vandamáli á grundvelli sömu eða 

svipaðra sjónarmiða er öllum orðin ljós.  Slík alþjóða vandamál eru erfið viðureignar því þau 

snerta fleira en eina skattalögsögu og breyting á milliverðlagningu í einu ríki gefur til kynna 

að samsvarandi leiðrétting á milliverði sé æskileg í hinu ríkinu líka. Reglur um 

milliverðlagningu eru því mikilvægar leiðbeiningar/úrræði fyrir skattyfirvöld og 

skattgreiðendur til að ákvarða hlutfall tekna og gjalda sem leiðir af hagnaði tengdra 

fyrirtækja í mismunandi lögsögum. 
107

 

Fyrir tilstilli Bandaríkjamanna og OECD þá hafa menn unnið í langan tíma að 

samræmdum reglum á þessu sviði til að tryggja tvíþætt markmið sem felast í því að tryggð sé 

réttlát skipting tekna alþjóðafyrirtækja milli einstakra ríkja og um leið að koma í veg fyrir að 

þessi fyrirtæki sættu ekki alþjóðlegri tvísköttun.
108

  Þetta hefur verið gert með 

samningsfyrirmynd OECD sem á að hafa leiðbeinandi reglur en  þó hefur verið bent á 

ósamræmi í reglum milli þess sem notað er af OECD og þeirra sem Bandaríkjamenn hafa 

horft til.   

Til þess að lágmarka áhættuna á slíkri tvísköttun, þarf að nást ákveðin alþjóðleg sátt um 

hvernig skuli ákvarða milliverð í skattalegum tilgangi í viðskiptum þvert yfir landamæri.  Til 

að slíkt sé raunhæft er nauðsynlegt að tryggja aðkomu sterkrar alþjóðlegrar stofnunar sem 

getur haft í frammi leiðbeinandi reglur, sem ætlað er að aðstoða skattyfirvöld og 

alþjóðafyriræki við að finna ásættanlega lausnir fyrir alla aðila á þeim millverðsmálum sem 

upp koma. Þannig má lágmarka annars vegar þá árekstra sem verða milli skattyfirvalda 

mismunandi ríkja og hins vegar skattyfirvalda og alþjóðalegra fyrirtækja.   

Um tilgang samningsfyrirmyndar OECD segir orðrétt: 

 

The main purpose of the OECD model tax convention on income and capital is to clarify, 

standardise, and confirm the fiscal situation of taxpayers whoe are engaged in 

commercial, industrial, financial or any other activities in other countries through the 

application of a common solution to idential cases of double taxation.
109

 

 

Leiðbeiningar þær sem notast er við, eru hugsaðar sem leiðbeinandi texti við ákvörðun 

milliverðs en ekki sem verklagsreglur
110

. 

 

6.2  Leiðbeiningar OECD 

OECD hefur komið að málum með gerð  „Leiðbeiningar OECD um milliverðlagningu fyrir 

alþjóðafyrirtæki og skattyfirvöld“ en þær greina þær aðferðir sem hægt er að nota til að meta 

hvort skilyrði viðskipta- og fjármálagerninga  innan alþjóðafyrirtækja séu í samræmi við 

armslengdarregluna.
111

   

Leiðbeiningunum er beint að alþjóðafyrirtækjum og skattyfirvöldum einstaka ríkja, og 

kemur fram í skýringum þeirra að þær hafa að geyma alþjóðlega viðurkennd 

grundvallarsjónarmið sem fela í sér leiðbeiningar um beitingu armslengdarreglunnar sem 9. 

gr. samningsfyrirmyndarinnar felur í sér.
112

   Ástæðan fyrir því að leiðbeiningunum er beint 

að fyrirtækjunum og skattyfirvöldum, er sú að þær hafa ekki formlegt bindandi gildi  

gagnvart aðildarlöndum OECD og verða þar af leiðandi ekki sjálfkrafa hluti af gildandi rétti 

landanna.  

Þau vandamál sem þarfnast úrlausnar varðandi milliverðlagningu verður samkvæmt 

þessu að leysa með innri löggjöf hvers lands fyrir sig.  Hvað Ísland varðar þá hafa menn fyrst 

og fremst horft til 57.gr. laga nr. 90/2003 um tekjuskatt auk 9. gr. tvísköttunarsamningsins 

þar sem slíkur samningur er í gildi milli ríkjanna. Sú þróun sem hefur átt sér stað á þessu 

sviði hefur verið í þá átt að innleiða leiðbeiningarnar með beinum eða óbeinum hætti í 

innlendan rétt meðal aðildarríkja OECD.
113

Ætlunin er að leiðbeiningarnar séu í stöðugri endurskoðun þar sem viðbætur við þær eru 

gerðar reglulega.  Fyrstu leiðbeiningar OECD af slíku tagi eru frá 1979 of hefur verið stuðst 

við þær allar götur síðan.  Núverandi leiðbeiningar eru að stofni til frá júlí 1995 og hafa verið 

í stöðugri endurskoðun síðan þá og hafa allnokkrar viðbætur komið fram síðan,  m.a. 

viðbætur um „áþreifanlegar eignir“ frá því í mars 1996, viðbætur varðandi „fyrirfram 

samkomulag um verðlagningu undir gagnkvæmu samkomulagsaðferðinni“ frá því í október 

1999
114

  auk síðustu breytinga sem voru gerðar í júlí 2010.   Sú samningsfyrirmynd skiptist í 

sjö kafla og eru samtals 31 grein sem fylgja ítarlegar skýringar. 

 

6.3  Leiðbeiningarreglur OECD 

Leiðbeiningar OECD um milliverðlagningu hafa að geyma alþjóðlega viðurkennd 

grundvallarsjónarmið og fela í sér leiðbeiningar um beitingu þeirrar armslengdareglu sem 9. 

gr. samningsfyrirmyndarinnar felur í sér.
115

  Slíkar leiðbeiningar hafa haft verulegt 

skýringargildi og hefur reynslan verið sú að erlendir sem innlendir dómstólar vísa til þeirra 

við úrlausn mála sbr. samkomulag það sem gert var um framkvæmd skattamála milli 

Ríkistjórnar Íslands og Alusuisse við undirritun fimmta viðauka aðalsamningsins 1995 en þar 

er vísað til viðmiðunarreglna OECD um milliverðlagningu en nánar verður fjallað um þetta í 

kafla 7.1 „Hækkun í hafi“. 

Alþjóðleg þróun síðustu ára hefur einmitt verið á þá leið að innleiða leiðbeiningarnar 

með beinum eða óbeinum hætti.  Í Danmörku hafa m.a. leiðbeiningarnar frá því 1995 hlotið 

sess í dönskum rétti sem ákveðin réttarheimild vegna þess að þær fengu ítarlega umfjöllun í 

athugasemdum með lögum nr. 131/1998 um upplýsingaskyldu varðandi viðskipti innan 

samstæðu.
116

 

Leiðbeiningar OECD hafa verið hugsaðar sem leiðbeinandi skýringar við ákvörðun 

milliverðs en ekki sem ákveðnar og fastmótaðar leikreglur.  Sú regla sem OECD viðurkennir 

og almenn sátt hefur myndast um að nota meðal aðildarríkja OECD við ákvörðun milliverðs 

er armslengdarreglan sem var fjallað um í kafla 3.5.  Ekki er til nein ein ákvörðun milliverðs 

sem er nákvæmlega rétt og því er mikilvægt að skoða gaumgæfilega allar aðstæður hverju 

sinni og líta í Leiðbeiningarnar sem hafa að geyma aðferðir um það hvernig skuli ákvarða 

armslengdarverð. 
117

 

Leiðbeiningarnar skiptast upp í 8. kafla þar sem fjallað er ítarlega um hvern kafla fyrir 

sig, en þar er eins og áður segir armslengdarákvæðið það sem hvað helst er horft til þegar 

kemur að leita úrlausna varðandi milliverð.  Leiðbeiningarnar hafa síðan að geyma 

allnokkrar aðferðir um það hvernig skuli ákveða þetta tiltekna armslengdarverð þegar ljóst er 

að hægt sé að beita arsmlengdarákvæðinu.   

Í flestum tilfellum er stuðst við millifærsluaðferðir þegar kemur að því að finna hið 

ákveðna milliverð sem byggja skal viðskiptin á.  Í kafla 5.5 verður betur farið yfir 

millifærsluaðferðir en algengastar þeirra eru hinar hefðubundnu millifærsluaðferðir sem eru 

þrjár:  Aðferð sambærilegs óháðs verðs, Endursöluaðferðin og Kostnaðarálagsaðferðin. 

Vissulega er fjölbreytileiki viðskipta þannig að stundum verður að styðjast við aðrar 

millifærsluaðferðir eða jafnvel sambland tveggja en nánar að því í kafla 5.5. 

Í fjórða kafla leiðbeininganna er fjallað um stjórnsýslulegar aðferðir til að leysa og eða 

koma í veg fyrir ágreiningsmál tengd milliverðlagningu.  Þar er bæði fjallað um þann 

ágreining sem á sér stað milli skattaðila og skattyfirvalda jafnt sem þann ágreining sem kann 

að verða milli skattyfirvalda mismunandi landa.  Í leiðbeiningunum er einnig að finna reglur 

þar sem fyrirfram ákveðið samkomulag milli skattaðila og skattyfirvalda varðandi 

milliverðlagningu er að finna.  

Skattyfirvöld geta leitað í fimmta kafla leiðbeininganna í tengslum við hvaða gögn og 

skjöl eru gagnleg fyrir skattaðila að útbúa til að hafa til skoðunar við mat á því hvort viðskipti 

milli tengdra aðila séu í samræmi við armslengdarregluna.  Slík skjölun eða gagnasöfnun 

getur haft mikið vægi fyrir fyrirtæki.  Með slíkum gögnum er hægt að styðja verðákvörðun 

milli tengdra aðila og slíkt á að vera til hjálpar bæði fyrir skattaðilann og skattyfirvöld.  

OECD hefur lagt á það áherslu að fyrirtækjum verði ekki íþyngt um of varðandi slíka 

skjölun, þrátt fyrir það verða fyrirtæki að átta sig á því að lítil sem engin gögn sem það 

varðveitir muni ekki koma í veg fyrir verðbreytingu skattyfirvalda ef kjör viðskiptanna eru 

almennt talin andstæð armslegndarsjónarmiði. Góð og réttmæt skjölun kann að hafa áhrif á 

sönnunarbyrði og jafnvel snúa henni við, þess vegna ættu fyrirtæki að hafa í huga hvaða 

gögn kann að vera nauðsynlegt að halda til haga og sýna þannig sjálf fram á rétta 

verðlagningu. 
118

 

Í samningsfyrirmynd OECD þá er fjallað um það hvaða upplýsingar séu æskilegar að 

skjalfesta og safna, og þó ekki sé um tæmandi lista að ræða þá er almennt krafist eftirfarandi 

upplýsinga: 

 Upplýsingar um aðila 

 Gögn um tiltekin viðskipti 

 Upplýsingar frá sjálfstæðum aðilum í sambærilegum viðskiptum 

 Eðli viðskiptanna 

 Viðskiptaskilmálar og eignir 

Auk þess sem í ákveðnum tilvikum getur verið æskilegt að eftirfarandi upplýsingar liggi 

fyrir um: 

 Almennar yfirlýsingar viðskiptanna 

 Skipulag starfseminnar 

 Eignarhald samstæðu 

 Upplýsingar um sölu og afrakstur undanfarinna ára 

 Umfang viðskipta við tengda aðila, t.d. sala birgða, veitta þjónustu, leigu 

eigna, not óefnislegra eigna, vextir af lánum o.s.frv. 

 Upplýsingar um verðlagningu 

 Viðskiptatilgang 

 Upplýsingar um sérstækar ástæður 

 Upplýsingar um tegund viðskipta 

 Upplýsingar um hlutverk aðila, t.d. umsýslu, stjórnun ofl. 

 Gögn vegna áhættu af viðskiptunum, t.d.  vegna verðbreytinga, gjaldmiðla, 

vaxta, framleiðsluáhættu ofl.
119

 

Sjötti kaflinn fjallar um milliverðlagningu varðandi óáþreifanlegar eignir sem fyrirtæki 

nota í viðskiptum sínum, en þar er gerður greinarmunur á óáþreifanlegum markaðseignum og 

óáþreifanlegum viðskiptaeignum.  

Þjónusta innan samstæðu er umfjöllunarefnið í 7. kafla leiðbeininganna en þar telur 

OECD að helst þurfi að skoða tvö atriði.  Fyrsta atriðið sem þarf að meta er hvort sú 

starfsemi sem móðurfyrirtæki eða dótturfélag/þjónustumiðstöð innan samstæðunnar 

framkvæmir feli í sér raunverulega þjónustu sem eflir viðskiptalega stöðu þess.  Til þess að 

greina hvort slík þjónusta sér réttmætt er horft til þess hvort að annað sjálfstætt fyrirtæki 

mundi við sömu aðstæður borga saman verð fyrir sömu þjónustu og/eða framkvæma hana 

sjálf fyrir sama verð.  Ef svo er þá kallar það á annað atriðið sem er að taka ákvörðun um 

hvernig skuli finna út armslengdarverð slíkar þjónustu og er þá einna helst horft til hinna 

hefðbundnu millifærsluaðferða.   

Í áttunda og síðasta kafla leiðbeininganna er fjallað um kostnaðarframlagssamninga.  Í 

leiðbeiningunum eru slíkir samningar skilgreindir sem þeir samningar sem hafa það að 

markmiði að deila með sér kostnaði og áhættu vegna ákveðinna rekstarþátta auk ákvörðunar 

um eðli hvers þátttakanda í slíkum gjörningi.  Nauðsynlegt er að slíkir samningar séu vel 

skilgreindir og hlutur hvers og eins þátttakanda sé ákveðinn frá upphafi samningsins þannig 

að slíkt fullnægi arsmlengdarreglunni.
120

 

 

6.4  9. gr. samningsfyrirmyndar OECD  

Eins og áður segir hafa vandamál varðandi milliverðlagningu verið lengi til staðar í alþjóða 

viðskiptum og nauðsyn þess að finna lausn á þeim vanda hefur verið öllum ljós. OECD hefur 

í langan tíma unnið að því að samræma reglur og má segja að innleiðing 9. gr. í 

samningsfyrirmynd OECD sé niðurstaða þeirrar vinnu.  Þegar 9. gr. samnings-

fyrirmyndarinnar var gerð, var unnið með það að leiðarljósi að ná sanngjarnri niðurstöðu í 

skattlagningu alþjóðlegra fyrirtækja milli einstakra ríkja auk þess að forðast tvísköttun 

skattaðilans.  

9. gr. samningsfyrirmyndar OECD hefur verið sú lagaheimild sem hvað mest hefur verið 

horft í til að taka á vandamálum tengdum milliverðlagningu.  9. gr. hefur það hlutverk að 

taka á þeirri leiðréttingu hagnaðar sem heimilt er að framkvæma í skattalegum tilgangi, þegar 

tengd fyrirtæki hafa komist að samningsskilmálum sín á milli sem ekki eri í samræmi við 

armslengdarsjónarmið. 
121

  Þannig er hvert fyritæki innan samstæðunnar hugsað sem 

sjálfstæður skattaðili og greiðir sanngjarnan skatt sem myndast vegna þeirra viðskipta sem 

hafa átt sér stað milli tengdra aðila eins og áður segir í samræmi við armslengdarregluna.  

Reglan á þó bara við þegar hagsmunatengdir aðilar ákveða í viðskiptum sín á milli 

hagnaðarskilmála sem eru frábrugðnir þeim sem óháð fyrirtæki myndu ákveða sín á milli.
122

 

Tvísköttunarsamninganir eru ekki formlega leiddir í lög á Íslandi nema með samþykki 

Alþingis en þó er að finna fordæmi í dómum og úrskurðum um notkun þeirra og/eða 

samningsfyrirmyndarinnar.  Áður en tilgangur 9. gr.er skaðður nánar, hvaða lagalegu 

afleiðingar ákvæðið hefur í för með sér og hvaða skilyrði eru fyrir beitingu þess, er gott að 

skoða 9. greinina eins og hún kemur fyrir.  Í íslenskri þýðingu hljóðar 9. gr. 

samningsfyrirmyndarinnar svo, sbr. t.d. samninginn við Belgíu frá 20. júlí 2003: 

 

9. gr. 

Tengd fyrirtæki 

1. Þegar 

a) fyrirtæki í samningsríki tekur beinan eða óbeinan þátt í stjórn eða yfirráðum fyrirtækja í 

hinu samningsríkinu, eða á, beint eða óbeint hluta af fjármagni þess, eða  

b) sömu aðilar taka beinan eða óbeina þátt í stjórn eða yfirráðum fyrirtækis í samningsríki, 

svo og fyrirtækis í hinu samningsríkinu, eða eiga, beint eða óbeint, hluta af fjármagni 

þeirra. 

og          hlutaðeigandi fyrirtæki semja eða setja í öðru hvoru tilvikinu skilmála um innbyrðis 

samband sitt á viðskipta- eða fjármálasviðinu sem eru frábrugðnir því sem væri ef 

fyrirtækin væru óháð hvort öðru, má allur hagnaður, sem án þessara skilmála hefði 

runnið til annars fyrirtæksins, en rennur ekki til þess vegna skilmálanna, teljast til 

hagnaðar þess fyrirtækis og skattleggjast samkvæmt því. 

2. Þegar samningsríki telur til hagnaðar fyrirtækis í því ríki- og skattleggur samkvæmt því- 

hagnað fyrirtækis í hinu samningsríkinu sem hefur verið skattlagður í því ríki, og 

hagnaðurinn sem þannig er innfalinn er hagnaðu sem hefði runnið til fyrirtæksins í 

fyrrnefnda ríkinu ef skilmálarnir sem samið var um milli þessara tveggja fyrirtækja hefðu 

verið þeir sömu og samið hefði verið við um milli óháðra fyrirtækja, skal síðarnefnda 

ríkið gera þá leiðréttingu sem það telur viðeigandi á fjárhæð þess skatts sem lagður er á 

þar á þennan hagnað.  Við ákvörðun slíkrar leiðréttingar, skal fullt tillit tekið til annara 

ákvæða þessa samnings og  bær stjórnvöld samningsríkjanna skulu, ef nauðsyn krefur, 

ráðgast sín á milli.
123

 

 

 

Í 9. gr. samningsfyrirmyndarinnar er armslengdarreglan fyrirferðarmikil og frávik frá 

henni heimila skattyfirvöldum í öðru ríkinu að hækka hagnað viðkomandi fyrirtækis í því ríki 

til samræmis við það sem hagnaður hefði orðið í óháðum viðskiptum milli ótengdra aðila.
124

   

Hér mætti áætla að sú heimild sem er í 9. gr. ætti að fela í sér fullgilda heimild  í alþjóða 

skattarétti og leyfa þannig breytingar á grundvelli hennar eða er nauðsynlegt að styðjast 

einnig við innanlandsreglur um milliverðsleiðréttingar.
125

   

Eins og segir í kafla 5.4 þá er tvísköttunarsamningur þjóðréttarsamningur og getur hann 

sem slíkur aldrei verið sjálfstæð skattlagningarheimild.  Ef það er ekki heimild til 

skattlagningar í innlendum lögum verður ekki um skattlagningu að ræða og getur 

tvísköttunarsamningurinn ekki breytt neinu þar um.  Enda verður skattlagningarheimild að 

byggja á lögum sbr. 40. gr. og 77. gr. laga nr. 33/1994, Stjórnarskrár Lýðveldisins Íslands.  

Auk þess sem tvísköttunarsamningar eru ekki formlega leiddir í lög á Íslandi með samþykki 

Alþingis hverju sinni heldur eru þeir birtir í C-deild Stjórnartíðinda en þar ber að birta 

samninga  við önnur ríki .  Beiting 9. gr. samningsfyrirmyndarinnar hefur því talist hæpin er 

kemur að íslenskum dómstólum þar sem ekki séu samsvarandi heimildir í íslenskum lögum 

þó telja megi að hún hafi nægan stuðning í 57. gr. laga nr. 90/2003
 126

   

Samt ber þó að nefna dóm Hrd. 20. september 2007 (523/2006) en þar er vísað til 

athugasemda varðandi samningsfyrirmynd OECD við skýringu á tvísköttunarsamningunum 

milli Íslands og Portúgals en þar segir m.a.: 

 

Aðildarríki OECD hafa um árabil átt með sér samstarf á sviði skattamála.  Hefur meðal 

annars verið útbúin fyrirmynd að tvísköttunarsamningi á vegum samtakanna, sem gefin hefur 

verið út ásamt athugasemdum og skýringum.  Hefur þessi fyrirmynd verið notuð í 

samningaviðræðum aðildaríkja um tvísköttungarmál.
127 

 

 

Ljóst má vera af niðurstöðu dómsins að horft var til athugasemda samningsfyrirmyndar 

OECD og þær höfðu almenna þýðingu við úrslausn málsins sem þannig skapar ákveðið 

fordæmi sem líta má til. 

6.5  Tilgangur og skilyrði fyrir beitingu 9. gr. samningsfyrirmyndar OECD 

Í 9. gr. samningsfyrirmyndarinnar er það skilyrði sett fyrir notkun hennar að um 

hagsmunatengd fyrirtæki sé að ræða þannig að hægt sé að beita arsmlengdarreglunni.  

Hugtakinu „fyrirtæki í samningsríki“ er lýst í  3. og 4. gr. samningsfyrirmyndarinnar en 

samkæmt þessum ákvæðum er „fyrirtæki í samningsríki“ það fyrirtæki sem rekið er á 

vegum heimilisfasts aðila í samningsríkinu.  Samkvæmt þessu nær hugtakið fyrirtæki í 9. 

gr. samningsfyrirmyndarinnar til atvinnurekstrar á vegum manna og lögaðila.
128

  

Hugtakið tengd fyrirtæki er ekki nánar skilgreint í samningsfyrirmyndinni og verður því 

að líta til íslenskra skattalaga en þar er enga sérstaka skýringu að sjá.  Vegna þessara 

skilyrðis samningsfyrirmyndar OECD um það að tengd fyrirtæki sé að ræða er ekki hægt 

að nota greinina um viðskipti milli manna eða lögaðila utan atvinnurekstarar.
129

 

Ljóst er að ákvæði 9. gr. samningsfyrirmyndarinnar er takmarkað við fyrirtæki en það 

kemur hins vegar ekkert nánar fram, hvorki í greininni sjálfri né í athugasemdunum sem 

fylgja henni, hvenær fyrirtæki eða aðilar teljast vera tengdir með þeim hætti að greinin eigi 

við.  Leiða má að því líkur að ráð sé gert fyrir að hvert samningsríki fyrir sig setji um það 

nánari lýsingu og skilyrði í sinni innri löggjöf. Í íslenskum tekjuskattslögum eru engin frekari 

ákvæði um slíkt að finna og því hefur almennt verið vísað til umræðunnar í kafla 1.3. í 9. gr. 

samningsfyrirmyndar OECD þar sem gert er ráð fyrir formlegum ráðum vegna 

eingarhlutfalls og atkvæðisréttar og raunverulegum ráðum sem stjórnendur í félögum hafa.  

130
   

Ef skoðuð er 1. mgr. 9. gr. samningsfyrirmyndar OECD má túlka hana þannig að A-liður 

hennar skilgreini samband móður- og dótturfélaga meðan B-liður hennar skilgreinir samstarf 

eða samband systurfélaga sem eru undir sameiginlegri stjórn.  Því má segja að í 9. gr. 

samningsfyrirmyndarinnar sé bæði gert ráð fyrir formlegum ráðum vegna 

eignarhlutahlutfalls og atkvæðisréttar og svo raunverulegum ráðum þar sem stjórnendur í 

félögum hafa yfir að ráða raunveruleg yfirráð félags þrátt fyrir takmarkaðan eignar- eða 

atkvæðisrétt.  Með beinum áhrifum er átt við t.d. beina stjórn móðurfélags á dótturfélagi, en 

óbeinum áhrifum t.d. tengsl í gegnum systurfélög og milli móðurfélaga og 

dótturdótturfélaga.
131

 

Helsti tilgangur 9. gr. samningsfyrirmyndarinnar er eins og áður segir að koma í veg fyrir 

alþjóðlega tvísköttun sem á að tryggja að sami aðilinn sé ekki skattlagður oftar en einu sinni 

vegna sömu tekna og eigna.  Þannig er samningsfyrirmyndinni og leiðbeiningum tengdum 

henni ætlað það hlutverk að aðstoða skattyfirvöld og fjölþjóðafyrirtæki við að finna 

ástættanlegar aðferðir fyrir alla aðila við lausn á milliverðsmálum og lágmarka þannig annars 

vegar árekstra milli skattyfirvalda mismunandi ríkja og hins vegar skattyfirvalda og 

alþjóðafyrirtækja.
132

   

Auk þess má sjá að almennt markmiðið með leiðbeiningunum er að samræma þær 

alþjóðareglur á sviði milliverðlagningar með því að greina þau tækifæri og þær aðferðir sem 

nota má til að meta hvort skilyrði þeirra viðskipta sem eiga sér stað innan alþjóðafyrirtækja 

falli undir þá armslengdarreglu sem kemur fram í 9. gr. samningsfyrirmyndarinnar.
133

 

 Ef skoðaðar eru skýringar við ákvæði 9. gr. samningsfyrirmyndar OECD þá kemur þar 

fram að aðaltilgangur 1. mgr. 9. gr sé fyrst og fremst sá að verja skattgreiðendur gegn 

grunnleiðréttingum sem stangast á við armslengdarregluna meðan megin tilgangur 2. mgr. 9. 

gr sé að gefa skattgreiðendum tækifæri á sambærilegum leiðréttingum í samræmi við 

áðurnefnd armslengdarsjónarmið.  Þannig er það einnig tilgangur samningsfyrirmyndarinnar 

að reyna að koma í veg fyrir að sjálfstæðum og alþjóðlegum fyrirtækjum í sömu stöðu sé 

ekki mismunað með mismunandi skattlagningu. 

 

6.6 Millifærsluaðferðir 

Í öðrum  kafla leiðbeininga OECD er fjallað um þær aðferðir sem hafa það hlutverk að skera 

úr um hvort skilmálar og ákvarðanir milli tengdra aðila séu í samræmi við 

arsmlengdarregluna en þær nefnast millifærsluaðferðir og hafa það hlutverk að finna hið rétta 

armslengdarverð.  Í leiðbeiningunum er það tekið fram að þrátt fyrir að ótrúlega flóknar og 

mismunandi aðstæður geti komið upp þá er engin ein aðferð sem á við í öllum tilvikum né 

heldur er þess krafist að fleiri en einni aðferð sé beitt um hvert tilvik.
134

  Slíkar 

millifærsluaðferðir eru samkvæmt leiðbeiningunum fimm talsins og skiptast í tvo 

mismunandi flokka.  Annars vegar hefðbundnar millifærsluaðferðir sem skiptast í þrennt og 

svo millifærslulegar hagnaðaraðferðir sem skiptast í tvennt.   

Þó nokkur breyting varð á þessu í þeim viðbætum sem voru gerðar við leiðbeiningarnar í 

júlí 2010, en fram að því hafði verið fjallað um þessar aðferðir í kafla 2 (hefðbundnar 

millifærsluaðferðir) og kafla 3 (millifærslulegar hagnaðaraðferðir) þar sem augljóst var að 

hefðubundnu millifærsluaðferðirnar voru settar framar í goggunarröðinni.  Eftir síðustu 

breytingar er þetta komið saman í einn kafla þar sem stigskiptingu millifærsluaðferðanna á 

að hafa verið skipt út fyrir þau markmið að finna mest viðeigandi millifærsluaðferðir miðað 

við aðstæður hverju sinni. 

Það gildir þó um allar þessar aðferðir að þær leiðréttingar sem eru gerðar á þeirra 

forsendum þurfa að sýna fram á að möguleiki verður að vera til að gera aðstæður 

sambærilegar því sem eðlilegt telst í sambærilegum viðskiptum.  Ef slíkt er ekki fyrir hendi 

er ekki hægt að nota viðkomandi aðferð til leiðréttinga. Þrátt fyrir að hér sé almennt talað um 

einungis tvo flokka og fimm millifærsluaðferðir þá er það samt þannig að aðrar aðferðir 

kunna einnig að vera nothæfar en þó því aðeins að þær séu í samræmi við 

armslengdarregluna.  Leiðbeiningar OECD hafna alfarið þeim aðferðum þar sem ekki er 

stuðst við armslengdarregluna.
135

  

Í þessu kafla er ætlunin að skoða þessar fimm helstu millifærsluaðferðir nánar og fjalla 

um hverja og eina fyrir sig og útskýra þær stuttlega. 

 

6.6.1 Hefðbundnar millifærsluaðferðir 

Hefðbundnu millifærsluaðferðirnar eru almennt taldar vera þrjár: Aðferð sambærilegs óháðs 

verðs, Endursöluaðferðin og Kostnaðarálagsaðferðin.  Verður hér  á eftir fjallað stuttlega um 

hverja og eina.  Í leibeiningum OECD er því haldið fram að beinasta og afdráttalausasta 

aðferðin, til þess að skera úr um það hvort skilmálar milli tengdra aðila séu í armslengd sé að 

bera saman það verð sem krafist er í háðum millifærslum milli tengdra aðila við verð sem 

krafist er í sambærilegum millifærslum eða svipuðum viðskiptum milli ótengdra 

fyrirtækja.
136

 

Þessi aðferð er talin vera afdráttarlaus vegna þess að sérhvern mismun milli verðs í 

viðskiptum milli tengdra aðila og verðs í viðskiptum milli ótengdra aðila má undir flestum 

venjulegum kringumstæðum rekja beint til viðskiptalegra og fjárhagslegra tengsla milli 

fyrirtækja.
137

  Sambærileg millifærsla er hins vegar oft ekki fyrir hendi til þess að beita beinu 

aðferðinni.  Þessa vegna getur verið nauðsynlegt að bera saman aðrar óbeinni vísbendingar, 

svo sem brúttóhagnað, í tengdum og ótengdum tilfærslum til þess að sannreyna hvort 

skilmálar tengdra aðila séu eðlilegir.
138

  

Hefðbundu millifærsluaðferðirnar eru þær sem mest er notast við og eru þær taldar 

afdráttarlausustu aðferðirnar til þess að sannreyna hvort skilmálar í viðskiptalegu og 

fjármálalegu sambandi milli tengdra aðila séu í samræmi við armslengd.  Það er mælst til 

þess í leiðbeiningum OECD að þær séu fyrsti kostur og því teknar fram yfir aðrar aðferðir.  

Viðskiptaheimur nútímans og mismunandi bókhaldsaðferðir fyrirtækja geta hins vegar haft 

það í för með sér að aðstæður hjá fyrirtækjum eru orðnar það flóknar að ekki er hægt að beita 

hefðbundnum aðferðum.  Við slíkar aðstæður, þar sem engar samanburðarupplýsingar eru 

fáanlegar, eða þær upplýsingar sem eru fáanlegar teljast ekki nægjanlega traustar til að 

byggja hinar hefðbundnu aðferðir á, getur verið nauðsynlegt að taka afstöðu til þess hvort og 

með hvaða skilyrðum sé unnt að nota aðrar aðferðir.
139

 

 

6.6.1.1  Aðferð sambærilegs óháðs verðs 

Aðferð sambæilegs óháðs verðs eða sambærileikaaðferðin er almennt talin sú besta og 

OECD mælir með notkun hennar til að finna út hvort viðskipti tengdra aðila séu í samræmi 

við armslengdarregluna.
140

 En með beitingu sambærisleikaaðferðinnar eru borin saman verð 

á vöru og þjónustu í viðskiptum milli óháðra aðila.  Við þessa aðferð er fyrst og fremst 

mikilvægt að athuga, hvort unnt er að finna afurðir sem eru nægjanlega samanburðarhæfar.  

Sé það ekki unnt, skal eftir því sem mögulegt er, gera leiðréttingar til þess að fjarlægja það 

sem frábrugðið er.
141

 

Við beitingu aðferðarinnar skal einnig taka tillit til annarra þátta sem geta haft áhrif á 

skilmálana.  Þannig er m.a. nauðsynlegt að meta hvort þeir markaðir sem vörur eru seldar á 

séu hagfræðilega sambærilegir, þ.e. hvort selt sé á sama tíma, hvort selt sé á sama stað í 

dreifingarkeðjunni, t.d. frá framleiðanda til neytanda.  Ef slíkar aðstæður eru mismunandi er 

nauðsynlegt að gera leiðréttingar á samanburðargrundvellinum í samræmi við það.
142

 

Styrkur sambærisleikaaðferðinnar er sá að hún er talin vera sérstaklega nothæf þegar 

óháð fyrirtæki selja sömu afurðina og seld er á milli tveggja óháðra fyrirtækja, eða þegar 

sama fyrirtækið selur sömu afurðina á sama tíma til tengdra og ótengdra aðila á sama tíma.
143

  

Segja má að veikleiki aðferðarinnar sé hins vegar sá að hún hentar ekki vel til samanburðar í 

viðskiptum með flóknar, óáþreifanlegar eignir. 

 

6.6.1.2  Endursöluaðferðin 

Endursöluaðferðin er einkum notuð í sambandi við millifærslur á vörum gegnum 

dreifingarfyrirtæki, heildsala, smásala ofl. til viðskiptavina/kaupanda.  Þegar 

endursöluaðferðinni er beitt er byrjað út frá söluverði þeirrar afurðar sem keypt er af tengdu 

fyrirtæki þegar hún er endurseld til ótengds fyrirtækis.  Þetta endursöluverð er síðan lækkað 

um sanngjarna verga álagningu, sem gæti mætt sölu- og rekstrarkostnaði endurseljandans 

vegna afurðarinnar í ljósi þeirrar fyrirhafnar sem hann hefur haft af henni, einnig skal taka 

tillit til þeirra eigna sem hann hefur notað og þeirrar áhættu sem hann hefur tekið.  Að 

framkvæmdum þessum frádrætti ætti að liggja fyrir armslengdarverð fyrir þessa afurð við 

upphaflegu kaupin, til samanburðar við það verð sem notað var, að frádregnum hugsanlegum 

aðflutningsgjöldum o.þ.h.
144

Einfaldast er að notast við endursöluaðferðina þegar afurðin hefur ekki tekið miklum 

breytingum í sambandi við endursölu þá sem á sér stað, auk þess sem viðeigandi er að notast 

við hana þegar ekki er um að ræða beinar sambærilegar afurðir sem hægt væri að nota til að 

finna út armslengdarverð.
145

   Veikleiki endursöluaðferðarinnar felast m.a. í ólíkum 

bókhalds- og reikningsskilaaðferðum sem geta haft áhrif á útreikning armslengdarverðsins.  

Auk þess getur tíminn frá kaupum afurðarinnar og þar til útreikningurinn á sér stað haft mikil 

áhrif, því eftir því sem lengri tími líður hafa markaðáhrif, gengi, útlagður kostnaður o.s.frv 

mun meiri áhrif í útreikningunum og því er tímaramminn ákveðinn veikleiki.
146

  

 

6.6.1.3  Kostnaðarálagsaðferðin 

Þessi aðferð gengur út frá þeim beina og óbeina kostnaði sem fyrirtæki verður fyrir í 

sambandi við þá fjármuni eða þjónustu sem það selur eða veitir tengdu fyrirtæki.  Við þennan 

kostnað er síðan bætt hæfilegri vergri álagningu sem taka á mið af því hlutverki sem fyrirtæki 

hefur þjónað ásamt þeim markaðsskilyrðum sem fyrir hendi eru.  Þannig eru 

framleiðslukostnaðurinn og álagningin fundin og það svo lagt saman.  Útkoman er talin vera 

eðlilegt armslengdarverð hinnar tengdu millifærslu eigna og þjónustu.  Kostnaðaraðferðin 

sem slík hefur verði talin nýtast best þegar um er að ræða sölu á hálfunnum vörum milli 

tengdra aðila, þar sem þeir hafa gert langtímasamning um sameiginlega aðstöðu eða þegar 

tengda millifærslan felst í veitingu þjónustu.
147

 

Kostnaðarálag þess sem veitir vöru og þjónustu í tengdum viðskiptum ætti að samsvara 

kostnaðarálagi sama aðila í sambærilegum, ótengdum viðskiptum.  Þar að auki gæti 

kostnaðarálag í sambærilegum viðskiptum ótengdra fyrirtækja verið notað til leiðbeiningar.  

Kostnaðaraðferðin felur í sér bæði mat á kostnaðinum og álagningunni.  Mismunur á milli 

þess fyrirtækis sem notar samanburðinn og hins ótengda fyrirtækis gæti því verið mikill hvað 

varðar kostnaðarsamsetningu og álagningarforsendur.
148

Styrkleiki kostnaðarálagsaðferðarinnar er einna helst sá að hún er talin eiga hvað best við 

þegar báðir aðilar viðskiptanna auka verðmæti vörunnar og eða þjónustunnar með sinni 

aðkomu að viðskiptunum t.d. sala alls konar varahluta.  Slík viðskipti þar sem báðir aðilar 

hafa gert með sér langtímasamning um sameiginlega aðstöðu eða viðskiptin felast í 

sameiginlegri þjónustu.  Meðan veikleiki aðferðarinnar felst kannski fyrst og fremst í því að 

erfitt getur verið að greina hvernig kostnaður er samsettur milli fyrirtækja, hver álagning sé, 

auk þess sem mismunandi reikningsskil geta haft mikil áhrif á samanburð.
149

 

 

6.6.2  Millifærslulegar hagnaðaraðferðir 

Millifærslulegar hagnaðaraðferðir hafa verið notaðar í mun minna mæli en hefðbundnar 

millifærsluaðferðir síðustu ár.  Í nýjustu viðbætunum við leiðbeiningar Samnings-

fyrirmyndar OECD er það tekið fram að sú stigskipting sem hafði verði við líði  að hafa 

hefðbundnu millifærsluaðferðirnar framar í goggunarröðinni en millifærslulegar 

hagnaðaraðferðir væru liðin tíð og nú skyldi beita hagnaðaraðferðunum í sama  mæli og 

hinum hefðbundnu. Millifærslulegum hagnaðaraðferðum er ætlað að kanna og upplýsa um 

þann hagnað sem verður til við sérstakar millifærslur milli tengdra fyrirtækja.  Einu 

aðferðirnar sem eru taldar uppfylla armslengdarkröfu OECD eru þær aðferðir sem eru í 

samræmi við hagnaðarskiptingaraðferðina og millifærslegu nettóálagningaraðferðina 
150

  

Millifærsluaðferðum er byggja á hagnaði er einungis hægt að beita ef þær eru samrýmanlegar 

9. gr. samningsfyrirmyndar OECD og þá sérstaklega með tilliti til sambærileika.  Þetta er 

hægt að finna út með því að beita aðferðunum þannig að fundið er út áætlað armslengdarverð 

þegar borinn er saman hagnaður sem fæst í ákveðinni tengdri millifærslu við hagnað sem 

fæst í sambærilegri millifærslu sjálfstæðra fyrirtækja  .
151

Millifærslulegar hagnaðaraðferðir eiga þó aldrei að leiða til ofskattlagningar fyrirtækis 

eingöngu vegna þess að fyrirtækið hefur hagnast minna en það sem venjulegt er eða til 

undirskattlagningar fyrirtækis sem hagnast meira en venjulegt er.
152

 

 

6.6.2.1  Hagnaðarskiptingaraðferðin 

Hagnaðarskiptingaraðferðinni er eingöngu beitt þegar millifærslur milli tveggja tengdra 

fyrirtækja eru það samofnar að þær verða ekki metnar á aðskildum grunni auk þess er 

aðferðinni beitt þegar ekki er um að ræða nothæfan samanburðargrundvöll.  Við beitingu 

þessarar aðferðar þarf að byrja á því að finna heildarnettóhagnað sem rekja má til innbyrðis 

tilfærslna milli tengdra fyrirtækja og skipta á milli þeirra.  Þegar hagnaðurinn liggur fyrir á að 

skipta honum milli hinna tengdu fyrirtækja á grundvelli fjárhagslegra sjónarmiða sem áætla 

skiptingu á hagnaðinum í samræmi við hvað fyrirtæki hefði búist við og endurspeglast hefði 

ef samkomulagið hefði verið gert í samræmi við armslengdarregluna. Grundvallarforsenda 

aðferðarinnar er að notast er við nettóhagnað.
153

   

Samkvæmt leiðbeiningum OECD þá eru helstu kostir hagnaðarskiptingaraðferðarinnar 

þeir að henni fylgir ákveðinn sveigjanleiki og gott að beita henni þegar ekki er til staðar 

neinn samanburður.  Auk þess er aðferðin talin ólíkleg til að gefa óraunhæfar niðurstöður 

varðandi hagnað eða tap þeirra fyrirtækja sem eru til skoðunar þar sem báðir aðilar eru 

kannaðir í hvert skipti.  Talið er að helsti ókostur aðferðarinnar sé hins vegar flækjustig 

hennar og hve erfitt getur verið að reiða sig á nauðsynleg gögn og upplýsingar sem er óvíst 

að hægt sé að nálgast hjá fyrirtækjum.
154

 

 

6.6.2.2  Millifærslulega nettóálagningaraðferðin 

Við beitingu þessarar aðferðar er kannaður sá nettóhagnaður sem fyrirtæki raungerir með 

tengdri tilfærslu. Þegar þessari aðferð er beitt er talið best ef mögulegt er að fastsetja 

nettóhagnaðinn með samanburði við þann nettóhagnað sem fyrirtækið fær við tilsvarandi 

viðskipti við ótengt fyrirtæki.  Þennan nettóhagnað má síðan notað til þess að framreikna eða 

bakreikna samkvæmt kostnaðarálags- og endursöluaðferðinni.  Sé ekki mögulegt að fara 

þessa leið má nota nettóhagnað ótengds fyrirtækis til leiðbeiningar.
155

  

 

6.7  Samantekt 

Samningsfyrirmynd OECD, og þær leiðbeiningar sem henni fylgja, er eins og áður segir 

leiðbeinandi texti sem styðjast skal við þegar ákvörðun um milliverð er tekin, en ekki skal 

líta á leiðbeiningarnar sem fyrirfram ákveðnar verklagsreglur.  Markmið með leiðbeiningum 

er að skapa ákveðna alþjóðlega samstöðu fyrirtækja og skattyfirvalda um túlkun á þeirri 

armslengdarreglu sem sett er fram í 1. mgr. 9.gr. samningsfyrirmyndar OECD
156

   

Leiðbeiningunum sem slíkum er ætlað það hlutverk að aðstoða bæði skattyfirvöld og 

alþjóðafyrirtæki við að finna sanngjörnustu lausnir á þeim fjölmörgu vandamálum sem eru  

tengd milliverðlagningu.  Margar aðferðir koma til greina og nauðsynlegt er í því 

viðskiptaumhverfi sem við þekkjum í dag að til séu einhverjar alþjóðlegar leiðbeinandi reglur 

sem hægt er að styðjast við hverju sinni.  Það er rétt að árétta að ákvörðun milliverðs er ekki 

nákvæm vísindi og mikilvægt er að skoða allar aðstæður hverju sinni til að finna bestu 

hugsanlegu lausnina hverju sinni.
157

 

Sú regla sem er viðurkennd af OECD og sátt hefur myndast um meðal aðildarríkjanna 

við ákvörðun milliverðs og unnið er út frá, er armslengdarreglan. En kjarni hennar felur í sér 

að leggja mat á viðskipti tengdra aðila með því að skoða hvernig sambærilegum viðskiptum 

væri háttað á milli ótengdra aðila við sömu eða sambærilegar aðstæður.  Þannig er 

armslengdarreglan því grundvölluð á samanburði við þau viðskipti sem eiga sér stað á 

frjálsum markaði.
158

  Leiðbeiningarnar hafa síðan að geyma aðferðir um það hvernig skuli 

meta og ákvarða armslengdarverð.   

Í leiðbeiningunum er fyrst og fremst stuðst við hinar hefðbundnu millifærsluaðferðir, 

þrátt fyrir að með síðustu breytingum í júlí 2010 hafi afnám þeirrar forgangsröðunnar sem 

þar höfðu verið kynntar og um leið hvatt til notkunar hagnaðartengdu aðferðanna til jafns við 

hinar hefðbundnu millifærsluaðferðir.  

Vegna fjölbreytileika þeirra viðskipta sem geta átt sér stað verður stundum erfitt að benda 

á einhverja eina aðferð sem ber að styðjast við sem hina réttu aðferð og í slíkum flóknum 

tilfellum banna leiðbeiningarnar ekki á neinn hátt að stuðst sé við fleiri en eina 

millifærsluaðferð ef svo er talið nauðsynlegt og það henti betur í því einstaka tilfelli til að ná 

fram réttu armslengdarverði.
159

   

Það mikla vægi sem 9. gr. er gefið í leiðbeiningunum er öllum ljóst, en samt sem áður 

hafa leiðbeininga OECD ekkert formlegt réttargildi hér á landi þó telja megi að horft sé til 

þeirra um almenna framkvæmd og skýringar eins og dæmin sýna.  Á endanum er það síðan 

ákvörðun sem öll þjóðríki þurfa að taka fyrir sig, hvort það innleiðir þessar reglur með 

stjórnvaldsfyrirmælum eða einfaldlega lögfestir þær með beinum eða óbeinum hætti í 

innlendum rétti.    

7. Réttarheimildir, dómar, úrskurðir og sættir 

Því miður eru ekki margar réttarheimildir eða dómsniðurstöður á Íslandi sem taka á 

afgerandi hátt á málum tengdum milliverðlagningu alþjóðlegra fyrirtækja.  Þó er 

nauðsynlegt að fara í gegnum nokkra dóma sem gætu varpað einhverju ljósi á söguna og 

hvernig beri að haga sér í slíkum málum í framtíðinni, því vissulega er oft erfitt að greina 

augljóslega á milli eðlilegra viðskiptahátta og þeirra sem eru  að meginhluta 

sýndarviðskipti sem virðast eingöngu gerð með það að leiðarljósi að komast undan 

skattskyldu í viðkomandi ríki. 

 

7.1  „Hækkun í hafi“ íslenska ríkið gegn Alusuisse/ÍSAL 

Eitt af fyrstu deilumálum um milliverðlagningu á Íslandi má segja að hafi verið snemma 

á níunda áratugnum.  Þá töldu íslensk stjórnvöld að svissneska álfyrirtækið Alusuisse 

hefði komið sér undan skattgreiðslum á Íslandi með því að láta dótturfyrirtæki sitt ÍSAL 

greiða of hátt verð fyrir súrál það sem flutt var inn frá Ástralíu og varð málið þekkt undir 

hugtakinu „hækkun í hafi“ á þessum tíma.  Árið 1980 hafði þáverandi iðnaðarráðherra 

Hjörleifur Guttormsson fengið vísbendingar um að innflutningsverð hjá ÍSAL væri 

óeðlilega hátt og í framhaldi af því lét Hjörleifur skoða innflutningsskýrslur ÍSALS og 

við það kom í ljós að innkaupsverð á súráli frá Ástralíu var ranglega gefið upp af 

framkvæmdastjóra ÍSAL.
160

  Var um háar upphæðir að ræða þar sem innflutningsverð hér 

á landi og útflutningsverð í Ástralíu voru mjög ólik..  Við þetta lækkaði skattstofn ÍSAL 

verulega hér á landi og íslenska ríkið varð af háum tekjum. Er skýrslur í Ástralíu og á 

Íslandi voru bornar saman kom í ljós að mismunur var upp á 47.5 milljónir dollara.  Í 

framhaldi af þessum niðurstöðum var endurskoðunarfyrirtækið Coopers & Lybrands 

fengið til að endurmeta ársreikninga ÍSAL frá árunum 1975-1981 og var það mat þeirra 

að yfirverð á súráli og rafskautum að frádregnum eðlilegum umsýslu- og 

flutningskostnaði sem Alusuisse hefði ofrukkað ÍSAL mætti meta á rúmar 31 milljón 

dollara á umræddu tímabili. 

Málinu var vísað fyrir gerðardóm í New York þar sem staða íslenska ríkisins var talin 

nokkuð sterk í ljósi þeirra samninga sem höfðu verið gerðir í upphafi milli íslenska ríkisins 

og Alusuisse.  Aðstoðarsamningur um rekstur sem var gerður samhliða aðalsamningi milli 

deiluaðilanna tók nokkuð á deilumálunum en sá samningur var gerður á milli ÍSALs og 

Alusuisse þann 28. mars 1966 og staðfestur með lögum nr. 76/1966. um lagagildir 

viðaukasamnings milli ríkisstjórnar Íslands og Swiss Aluminium Ltd., um álbræðslu við 

Straumsvík.  Þar er tekið sérstaklega á því hvernig útreikningur nettóhagnaðar ÍSALs vegna 

VI. kafla samningsins skuli grundvallast á viðurkenndum bókhaldsreglum og tryggja að 

hlutlægri mælikvarðar á viðskiptaháttum millri óskyldra aðila séu hafðir að leiðarljósi.  Auk 

þess kemur fram að Alusuisse muni nýta sér viðskiptasambönd sín og tengsl við þá aðila sem 

kunna að hafa á boðstólum hráefni og vistir.  Um leið munu þeir aðstoða ÍSAL í 

samningsgerðum sínum á þann hátt og með því tryggja að ÍSAL hafi  áframhaldandi og jafnt 

framboð af hráefnum á sem bestum skilmálum og samkvæmt sem bestum skilyrðum sem 

fyrir hendi eru hverju sinni.  Þessar tvær greinar í samningunum áttu að tryggja það að 

milliverðlagning eða „hækkun í hafi“ ætti sér ekki stað og þannig yrði réttmætur skattur 

greiddur á Íslandi.   

Niðurstaðan var sú að gerður var sáttargerðarsamningur þar sem íslenska ríkið þáði 

sáttargreiðslu upp á 3 milljónir dollara í stað þess að klára málið fyrir gerðardómi, en íslenska 

ríkið hafði farið af stað með kröfu upp á um 10 milljónir dollara.  Við það að klára málið á 

borði úrskurðaraðila hefði myndast ákveðið fordæmi sem hefði verið hægt að hafa til 

hliðsjónar í skattamálum framtíðarinnar.  Stjórnvöld töldu hins vegar aðra hagsmuni tengda 

nýjum samningum um raforkuverð mikilvæga og því má áætla að þeir hagsmunir hafi ráðið 

för þegar komist var að samkomulagi á sínum tíma.  

 

7.2  Hrd. 20. september 2007 í máli nr. 523/2006  Impregilo SpA, útibú á Íslandi 

I var útibú erlends hlutafélags og vann sem verktaki við virkjunarframkvæmdir við 

Kárahnjúka hér á landi. Í málinu var deilumálið hvort I bæri að standa skil á staðgreiðslu 

opinberra gjalda af launagreiðslum til starfsmanna frá portúgölskum starfsmannaleigum 

sem ráðstafað hafði verið til starfa í þágu I á grundvelli samninga um útleigu á vinnuafli. 

Skattstjórinn í Reykjavík taldi að I teldist launagreiðandi umræddra starfsmanna í 

skilningi staðgreiðslulaga nr.  45/1987, en ekki hinar portúgölsku starfsmannaleigur, og 

endurákvarðaði skilaskylda staðgreiðslu I vegna launagreiðslna á tilteknu tímabili.  Var 

sú niðurstaða staðfest af yfirskattanefnd.   

I höfðaði þá mál gegn íslenska ríkinu og krafðist ógildingar á bæði úrskurði skattstjóra í 

málinu og úrskurði yfirskattanefndar.  I taldi að ýmsir formlegir ágallar hefðu verið á 

meðferð málsins.  Í fyrsta lagi taldi I að Skattstjórann í Reykjavík hefði brostið vald til 

meðferðar málsins þar sem ákvörðun um staðgreiðsluskyldu I hefði réttilega átt að heyra 

undir Skattstjórann í Austurlandsumdæmi, enda færi starfsemi I fram í umdæmi Skattstjóra 

Austurlandsumdæmis.  Þessu hafnaði Hæstiréttur þar sem talið var að skattleggja bæri erlent 

hlutafélag, sem hér hefði útibú, í því umdæmi þar sem útibúið væri með skráð heimilisfang, 

þ.e. í Reykjavík í tilviki I.  Þá gerði I athugasemdir við að sami starfsmaður Skattstjórans í 

Reykjavík hefði sent I fyrirspurnarbréf vegna málsins, annast athugun á staðgreiðsluskilum I 

og kveðið upp úrskurði í málinu.  Hæstiréttur hafnaði því að starfsmaðurinn hefði af þessum 

sökum verið vanhæfur til meðferðar málsins, enda hefði öll málsmeðferð farið fram á sama 

stjórnsýslustigi og ekki væru fyrir hendi önnur atvik eða aðstæður sem væru fallnar til að 

draga óhlutdrægni hans með réttu í efa.  Þá var heldur ekki fallist á með I að ákvörðun 

skattstjóra hefði byggst á röngum lagagrundvelli, að skattstjóri hefði virt að vettugi 

rannsóknarskyldu sína eða brotið gegn meðalhófsreglu við meðferð málsins.  Loks hafnaði 

Hæstiréttur því að málsmeðferð yfirskattanefndar hefði verið áfátt með því að nefndin hefði 

m.a.  byggt niðurstöðu sína á ákvæðum í tilgreindu samkomulagi milli I og Alþýðusambands 

Íslands frá október 2003.  Var tekið fram í dómi Hæstaréttar að það væri hlutverk 

yfirskattanefndar að sjá til þess að mál væri nægjanlega upplýst og bæri nefndinni að byggja 

niðurstöðu sína á fyrirliggjandi gögnum.  Var því ekki talið að neinir ágallar væru á 

málsmeðferð skattstjóra eða yfirskattanefndar er varðað gæti ógildingu úrskurða þeirra.  Hins 

vegar var niðurstöðu yfirskattanefndar hnekkt á efnislegum grundvelli þar sem fallist var á 

með I að útibúið teldist almennt ekki launagreiðandi hinna útleigðu portúgölsku starfsmanna. 

Niðurstaða Hæstaréttar er fyrst og fremst forvitnileg vegna þess að ljóst má vera af 

niðurstöðu dómsins, að horft hefur verið til samningsfyrirmyndar OECD og þeirra 

athugasemda sem fylgja með samningsfyrirmyndinni. Í ljósi þess að athugasemdirnar höfðu 

þýðingu við úrlausn málsins má gera ráð fyrir að það hafi ákveðið fordæmi í för með sér í 

framtíðinni. 

 

 

7.3.  Úrskurður Yfirskattanefndar nr. 598/1998 

Í máli þessu var deilt um hvort sala hlutafélags til annars hlutafélags á tækjum og 

innréttingum í matvöruverslun fyrra félagsins hefði átt sér stað í sambandi við 

eigendaskipti á fyrirtæki eða hluta þess í skilningi 4. mgr. 12. gr. laga nr. 50/1988. 

Yfirskattanefnd hafnaði því og benti á að eftir kaup umræddra muna hefði kaupandi leigt 

þá öðrum aðila sem haldið hefði áfram rekstri matvöruverslunar þeirrar sem seljandi 

munanna hefði áður rekið. Þá var tekið fram í úrskurði yfirskattanefndar að engum eða 

óverulegum eigna- og stjórnunartengslum væri til að dreifa á milli þeirra félaga sem í 

málinu greindi. Var kærandi talinn eiga rétt á innskattsfrádrætti vegna viðskiptanna. 

 

7.4.  Úrskurður Yfirskattanefndar nr. 51/2008 

Kærandi, sem var eigandi alls hlutafjár í einkahlutafélaginu X, keypti fasteign í smíðum 

af félaginu. Skattstjóri taldi að kaupverð fasteignarinnar hefði verið óeðlilega lágt í 

skilningi 2. mgr. 57. gr. laga nr. 90/2003 og vísaði í því sambandi einkum til þess að 

kaupverð fasteignarinnar hefði verið lægra en fasteignamatsverð á sölutíma auk þess sem 

skattstjóri byggði á samanburði við söluverð hliðstæðrar húseignar sem X seldi á árinu 

2002. Þá taldi skattstjóri framlagða afsalsgerninga vegna kaupa kæranda á fasteigninni af 

X ótrúverðuga og að engu hafandi. Yfirskattanefnd hafnaði því að skattstjóra hefði tekist 

að véfengja afsalsgerninga vegna viðskiptanna þannig að virða bæri þá sem tilbúning 

einn og vísaði í því sambandi til sjónarmiða í dómi Hæstaréttar Íslands frá 20. apríl 2005 

í máli nr. 441/2004. Var talið óvarlegt að útiloka að söludagur fasteignarinnar hefði verið 

á þeim tíma sem kærandi hélt fram, þ.e. þegar kauptilboð var samþykkt, en af þeirri 

niðurstöðu leiddi að byggingarstig fasteignarinnar var annað en byggingarstig hliðstæðrar 

fasteignar sem X seldi á árinu 2002 auk þess sem samanburður við fasteignamatsverð eitt 

og sér, sem tók gildi frá og með 31. desember 2002, var ekki tækur. Þar sem skattstjóri 

var ekki talinn hafa sýnt fram á með óyggjandi hætti að söluverð fasteignarinnar í 

viðskiptum kæranda og X hefði verið óeðlilega lágt í skilningi 2. mgr. 57. gr. laga nr. 

90/2003 var krafa kæranda tekin til greina. 

Niðurstaða í báðum þessum úrskurðum er sú að um ótengda aðila sé að ræða og því er 

sönnunarbyrði skattyfirvalda meiri og er það mat Yfirskattanefndar. að ekki sé sýnt fram á 

það með óyggjandi hætti að umrædd viðskipti hafi verið óeðlilega lág í skilningi 57. gr. laga 

nr. 90/2003. 

 

7.5.  Úrskurður yfirskattanefndar nr. 11/2010 

Ríkisskattstjóri færði kæranda til tekna skattskyldan söluhagnað vegna meintrar sölu 

erlends félags, sem skráð var á Bresku Jómfrúreyjum í Karabíska hafinu, á hlutabréfum í 

X ehf. til annars erlends félags, sem skráð var í Lúxemborg. Var ákvörðun 

Ríkisskattstjóra byggð á því í fyrsta lagi að tilflutning hlutabréfanna í X ehf. frá félaginu 

á Bresku Jómfrúreyjum til félagsins í Lúxemborg bæri að virða sem sölu í skattalegu 

tilliti, enda gæti slíkur flutningur ekki átt sér stað að skattarétti nema teljast sala. Í öðru 

lagi var ákvörðunin byggð á því að sá söluhagnaður, sem myndast hefði við greindar 

ráðstafanir, tilheyrði kæranda persónulega, enda yrði að líta framhjá formi eignarhalds að 

hlutabréfum í X ehf. Af hálfu kæranda var því haldið fram að einungis hefði verið um að 

ræða flutning félags úr lögsögu eins ríkis í lögsögu annars ríkis, þ.e. frá Bresku 

Jómfrúreyjum til Lúxemborgar, en ekki sölu, auk þess sem skattákvörðuninni væri 

ranglega beint að kæranda. Í úrskurði yfirskattanefndar í málinu kom fram að kærandi, 

sem væri í beinum eignatengslum við hin erlendu félög í krafti persónulegs eignarhalds 

að móðurfélagi þeirra sem skráð var á Kýpur, hefði skirrst við að láta í té upplýsingar og 

gögn varðandi þýðingarmikil atriði, m.a. skýringar á því hver hefði verið rekstrarlegur 

tilgangur með því að koma eignarhaldi á umræddu hlutafé í X ehf. fyrir á lágskattasvæði 

og færa það síðan til Lúxemborgar skömmu fyrir sölu hlutafjárins. Voru ekki talin efni til 

þess að hnekkja ákvörðun Ríkisskattstjóra um að líta fram hjá hinu umdeilda eignarhaldi 

að hlutafénu á Bresku Jómfrúreyjum í skattalegu tilliti, enda þótti kærandi ekki hafa sýnt 

fram á að neinar málefnalegar ástæður hefðu búið þar að baki, sbr. til hliðsjónar dóm 

Hæstaréttar Íslands frá 21. janúar 1999 í málinu nr. 237/1999  (H 1999:158). Þá var 

fallist á það með Ríkisskattstjóra að líta yrði á tilflutning félagsins, sem skráð var á 

Bresku Jómfrúreyjum, til Lúxemborgar með skráningu þess þar, sem stofnun félags þar í 

landi, enda væri almennt ekki um það að ræða að hlutafélög eða einkahlutafélög yrðu 

flutt úr einni lögsögu í aðra með hliðstæðum hætti og þegar heimilisfangi félags væri 

breytt innan sömu lögsögu, eins og kærandi hélt fram. Auk þess taldi yfirskattanefnd að 

líta yrði svo á að hlutafjáreignin í X ehf. hefði gengið frá kæranda persónulega til 

félagsins í Lúxemborg við stofnun þess þar. Bæri að virða þá ráðstöfun sem sölu og 

ákvarða söluhagnað, sbr. 18. gr. laga nr. 90/2003. Var kröfum kæranda, þar á meðal 

kröfu um niðurfellingu 25% álags, hafnað. 

Er það niðurstaða Yfirskattanefndar að um sé að ræða málamyndagjörning og 

sýndarviðskipti þar sem viðskiptaleg sjónarmið lægju ekki að baki heldur séu þau til þess 

gerð að komast hjá skattgreiðslum hér á landi og beri því að líta til 1. mgr 57. gr. laga nr. 

90/2003 um óvenjuleg skipti í fjármálum. 

8. Samantekt og almennar niðurstöður 

Í ritgerð þessari hefur verið fjallað um þær breytingar sem hafa orðið á almennum 

viðskiptaháttum með síauknum viðskiptum alþjóðafyrirtækja sín á milli og áhrif 

viðskipta milli tengdra aðila.  Þessi viðskipti alþjóðafyrirtækja hafa verið mikið í 

umræðunni og umfjöllun um skattamál tengdum þeim aukist til muna.  Nauðsynlegt er þó 

að greina á milli þess sem um er rætt í þessari ritgerð þ.e.a.s. milliverðlagningar slíkra 

fyrirtækja og því sem kallst skattaundandráttur, skattaflótti eða skattsniðganga.  

Milliverðlagning er hagfræðilegt hugtak sem stendur fyrir þann gjörning að finna rétt 

verð í viðskiptum tengdra aðila og hefur ekkert með skattaundandrátt, skattaflótta eða 

skattasniðgöngu að gera. 

Þegar er horft til skattasniðgöngu þá er oftast um að ræða ráðstafanir milli 

hagsmunatengdra aðila, og því er ekki erfitt að gera sér í hugarlund að önnur sjónarmið geti 

ráðið þar ferð en eðlileg fjárhagsleg viðmið sem óskyldir aðilar tækju mið af.  Það kemur 

hins vegar ekki í veg fyrir að hagsmunatengdir aðilar eigi viðskipti sín á milli enda sjálfstæðir 

lögaðilar
161

 og oft er það hagur heildarinnar að slík viðskipti eigi sér stað út frá 

viðskiptalegum sjónarmiðum.  Í íslensku réttarfari hefur einna helst verið stuðst við 57. gr. 

laga nr. 90/2003 eða samningsfyrirmynd OECD þegar kemur að málum tengdum 

milliverðlagningu og hefur verið fjallað um það í ritgerð þessari.  Einnig hefur verið farið yfir 

helstu milliverðlagsreglur auk þess sem  dómar og úrskurðir hafa verið skoðaðir.  Í þessum 

lokakafla verður farið yfir helstu niðurstöður. 

 

8.1  Rökin með og á móti milliverðlagsreglum á Íslandi 

Hér á landi hefur verið umræða um hvort ætti að taka upp slíkar milliverðlagsreglur og 

eru sjálfsagt skiptar skoðanir þar um.  Rök sem hafa mælt á móti slíkum reglum hér eru 

þau að ekki sé þörf á slíkum reglum á Íslandi þar sem skattar hér séu almennt lægri en 

það sem almennt gerist í nágrannalöndunum
162

  Auk þess sem kostnaður og tími 

fyrirtækja og skattyfirvalda við að framfylgja slíkum reglum sé þó nokkur og ekki sé 

jafnræðis gætt þar sem kostnaður slíkra fyrirtækja sé allt annar og hærri en það sem 

ótengdir aðilar þurfi að glíma við í sínum viðskiptum.  Auk almennra sjónarmiða um að 

einfaldari reglur um skattkattkerfið séu hvað best tilfallnar til þess að menn og fyrirtæki 

fari eftir þeim, þess vegna sé ekki betra að flækja skattaumgjörðina með 

milliverðlagsreglum ef hjá því verði komist.   

Önnur rök sem mæla hins vegar með slíkum reglum segja að það ætti tvímælalaust að 

setja skýrar milliverðlagsreglur sem væru til þess fallnar að eyða lagalegu tómarúmi, auka 

réttaröryggi íslenskra fyrirtækja, skerpa skattalöggjöfina og stuðla að gagnsæi í skattheimtu 

og skattframkvæmd.
163

  Einnig hefur verið bent á að þrátt fyrir að tvísköttunarsamningar séu 

almennt ívilnandi, þar sem ákvæði þeirra koma í veg fyrir tvísköttun, þá geti komið upp sú 

staða að ákvæði tvísköttunarsamninga verði íþyngjandi þar sem þau geta leitt til þess að 

tekjur sem ella yrðu skattlagðar í lágu þrepi væru skattlagðar í hærra þrepi.  Þess vegna væri 

eðlilegast að lögfesta tvísköttunarsaminga til að koma í veg fyrir slíkt misræmi.  Auk þess að 

eðlilegt væri að setja sérstakar reglur um milliverðlagningu til að tryggja grundvallarreglur 

skattaréttar um lögmæti, réttaröryggi, jafnræði og fyrirsjáanleika verði ríkjandi í 

viðskiptum.
164

 

 

8.2  Hafa milliverðlagsreglur hlutverk? 

Síðustu ár hafa alþjóðaviðskipti aukist gríðarlega og sérstaklega hefur aðgengi að nýjum 

mörkuðum og flutningur fjármagns milli ríkja gerbreytt þeirri mynd sem áður var.  

Almennar reglur um viðskipti tengdra aðila hafa á síðustum árum verið frekar óskýrar á 

Íslandi og alþjóðafyrirtæki ásamt skattyfirvöldum hafa notast við leiðbeiningar OECD í 

viðskiptum sínum hér á landi samhliða 57. gr. laga nr. 90/2003 vegna þess hve vítt 

hugtak þeirra greinar er.  Auk þess sem þau íslensku fyrirtæki, sem á síðustu árum hafa 

átt viðskipti til erlendra ríkja þar sem ákveðnar milliverðlagsreglur eru ríkjandi, hafa nýtt 

sér þær reglur, og þá stuðst við þær þegar það á við.   

Því má spyrja sig því hvort milliverðlagsreglur hafi hlutverk hér á landi, ef rökin með og 

á móti slíkum milliverðlagsreglum eru skoðuð og þau metin útfrá því hvað mismunandi 

skattlagning á fyrirtæki í ólíkum ríkjum geti haft ákveðin hamlandi áhrif á frjálsa markaði þá 

mundi maður ætla að slíkar milliverðlagsreglur hafi ákveðin hlutverk.  Höfundur er sammála 

þeirri skoðun Elín Árnadóttur að nauðsynlegt sé fyrir fyrirtæki að hafa fullvissu fyrir því 

                                                      
163

Ólafur Karl Eyjólfsson.  Fjármálastarfsemi á Íslandi í ótryggu skattaumhverfi“, bls. 16. 

164
Kristján Gunnar Valdimarsson: Milliverðlagning, Erindi á morgunverðarfundi Viðskiptaráðs Íslands 

og PriceWaterhouseCoopers. 



 

64 

 

hvaða reglur séu í gildi og núverandi regluverk eru engan vegin nægjanlega skýr.
165

  

Hlutverk slíkra milliverðlagsreglna getur verið til að koma í veg fyrir vandamál tengdum 

alþjóðlegri tvískattlagningu auk þess að auka jafnrétti, fyrirsjáanleika, réttaröryggi og 

almennt lögmæti þeira viðskipta sem eiga sér stað.   

 

8.3  Lokaorð 

Almennt er talað um að trúverðugleiki og orðspor í viðskiptum sé grundvallarforsenda 

fyrir efnahagslegri vegsæld.  Sú óvissa sem ríkir hér um milliverðlagsreglur er ekki til að 

auka á þann trúverðugleika og er hvorki skattyfirvöldum né alþjóðafyrirtækjum til góðs.  

Þrátt fyrir þá tvísköttunarsamninga sem hér eru í gildi og ákvæði þeirra séu almennt 

ívilnandi þá geta komið upp þær aðstæður að því sé öfugt farið í kjölfar 

milliverðalagsleiðréttingar.   

Reglur um milliverðlagningu fjalla um það hvernig beri að verðleggja þjónustu, vörur, 

hugverk eða hvað annað sem látið er af hendi til tengdra aðila.  Með lögfestingu slíkra 

milliverðlagsreglna ætti að verða til skilvirkara viðskiptaumhverfi milli tengdra og ótengdra 

aðila auk þess sem það leiðir til aukins gagnsæis og skilvirkni í skattaframkvæmd bæði 

fyrirtækjum og skattyfirvöldum til hagsbóta.  Þó er mikilvægt að slíkar milliverðlagsreglur 

séu samræmdar milliverðlagsreglum annarra ríkja til að minnka líkur á alþjóðlegri tvísköttun.   

Starfshópur á vegum íslenska ríkisins er að vinna að drögum að slíkum reglum og á að 

skila af sér fyrstu drögum seinnihluta ársins 2013.
166

  Er það mat höfundar að þörfin á slíkum 

reglum hafi aukist í kjölfar bankahrunsins árið 2008.  Í umræðunni í dag ríkir mikil reiði 

gagnvart alþjóðafyrirtækjum sem má að mörgu leyti rekja til óvissu eða vanþekkingu á 

málunum, þar sem í sumum tilfellum er verið að rugla saman skattasniðgöngu og eðlilegum 

viðskiptum innan samstæðu alþjóðafyrirtækja.  Ef íslenska ríkið telur sig verða af 

skatttekjum vegna slíkra viðskipta, ættu milliverðlagsreglur enn frekar að ýta undir það að 

allir fari eftir settum leikreglum og leiðbeiningar skattyfirvalda yrðu þar með einfaldari og 

hnitmiðari með tilvísun í slíka reglugerð/lög og álitamálum hlyti því að fækka. 

Meirihluti þeirra þjóðríkja sem Ísland á viðskipti við hafa lögfest slíkar 

milliverðlagsreglur, og þrátt fyrir að Íslands sé aðili að OECD og notist þannig við þær 

leiðbeiningar sem sambandið hefur gefið út þá eru þær leiðbeiningar ekki með lagalegt gildi í 

íslenskum rétti þótt í þær hafi verið vísað við dómaframkvæmd.  Bent hefur verið á vægi 

ákvæða 57. gr.laga nr. 90/2003 veiti skattyfirvöldum þá heimild sem þurfi til að framkvæma 

nauðsynlegar leiðréttingar tengdra aðila yfir landamæri.  Ákvæði 57. gr. laga nr. 90/2033 eru 

að mati höfundar allt of almenn og óljós þótt þau veiti heimild til ákveðinnar leiðréttingar.  

Þá er einnig mikilvægt að skattyfirvöld veiti leiðbeiningar og aðstoði við álitamál en það 

getur þó reynst erfitt undir óskýrum ákvæðum eins og er að finna í 57. gr. laga nr. 90/2003  

Til þess að koma í veg fyrir árekstra alþjóðafyrirtækja og skattyfirvalda væri einfaldast 

að setja skýr viðmið/reglur og festa leiðbeiningar OECD í sessi í íslenskum skattarétti.  Það 

er því mat höfundar að við þær aðstæður sem hér ríkja í dag skapist ákveðin vandamál 

varðandi milliverðlagningu tengdra aðila og æskilegt væri að hér verði settar sérstakar reglur 

um milliverðlagningu í íslensk lög. Með setningu slíkra milliverðlagsreglna ætti að skapast 

meiri sátt samhliða því að hægt ætti að vera að efla viðskiptaumhverfið á Íslandi með það að 

leiðarljósi að stuðla að meira gagnsæi í skattamálum, auka upplýsingagjöf fyrirtækja og 

skattyfirvalda ásamt því að takamarka hættuna á alþjóðlegri tvísköttun  Innleiðin slikra 

milliverðlagsreglna væri í takt við þá þróun sem verið hefur hjá helstu viðskiptaþjóðum 

Íslendinga.  Samræmdar milliverðlagsreglur ættu því að koma öllum til góða. 

